Jesuspa willapanta San Marcos

, willacushan
Tantiyacunanchipaj:

Marcos cay libruta isquirbiran. Paypa juc-caj
jutin caran Juan Marcos (Hechos 12.12). Payga
Jesuspa willapanta willacur, Pablutawan Bern-
abita purishiran. Chaynuypis Pedruta purishiran
Jesuspita willapdcuptin (1 San Pedro 5.13). Mar-
cospita musyayta munar, liguinqui: Hechos 12.25;
13.5; 15.36-39; Colosenses 4.10; 2 Timoteo 4.11.

Marcos isquirbishan wichan irmaéanucuna
sumaj hacaycaran. Jesisman yupachicuptin,
waquin runacuna chiquir ushyaran. Chaypis
irménucunata shacyéchiran.

San Marcos isquirbiran:
Jesus ushyacushanpita, Supay
maquichacuyta camashanpita: San Marcos
1.1.13.

Galilea quinranchu Jesus willapécushanpita,
Tayta Diosninchi camacéchiyninpa imatapis
rurashanpita: San Marcos 1.14-7.23.

Jdpa runacunapa marcancunachu Jesus

willapécushanpita, Tayta  Diosninchi
camacachiyninpa imatapis rurashanpita,
Jesus Washdécuj cashanta Pedro

musyachicushanpita, juc-nirajman Jesus
ticracurishanpita: San Marcos 7.24-9.50.

Jerusalén marcapa aywar Jesus
willapécushanpita, Tayta  Diosninchi
camacachiyninpa imatapis rurashanpita:
San Marcos 10.1-11.10.

Jerusalén marcachu Jesus willapdcushanpita,
Tayta Diosninchi camacéchiyninpa imatapis
rurashanpita: San Marcos 11.11-13.37.

Jestusta  Nacachishanpita, =~ wafluchishanpita,
cawarachimushanpita, janaj pachaman
shuntacushanpita: San Marcos 14.1-16.20.

Jesuspita Ushyachicuj Juan willacushan

San Mateo 3.1-12; San Lucas 3.1-9, 15-17; San
Juan 1.19-28

1 Cay libruc¢hu isquirbiraycan Tayta Diosninchi
acracushan Jesucristupa alli willapan. Jesusga
Tayta Diosninchipa Wawan. Caynuy jallarin.

2Unay willacujnin Isaiaswan musyachicur, Tayta

Diosninchi niran:

«M4a, wiyamay.

Juc runa fiaupapdshunquipaj.

Quiquinta cachashaj.

Paymi runacunata willapdcungapaj camari-

cushalla shuyarashunayquipaj.

3 Chunyajc¢hiimi jayacuypa willacuycan:
<Taytanchi shamunanpaj camaricuy.
Caminuta pichay.

Wicsu caminucunatapis allchay> nir.»™

4 Chaura Isaias musyachicushan c¢harcuptin,
chunyaj pachachu runacunata Juan anyaparan.
Llapanta anyapar, niran: «Tayta Diosninchipa
shiminta wiyacariy. Juchapita wanacdriy.
Ushyacariy. Chayrami Tayta Diosninchi llapan
juchayquita junganga.» 5 Achcaj runa Jerusalén
marcapita, Judea quinran marcacunapitapis

* 1:3 Malaquias 3.1; Isafas 40.3.

aywaran Juan willapdcushanta wiyaj.  Jucha
aparicushanta mana pacaptin, Jordan mayuchu
Juan ushyachiran.

6 Juanpa miidanan camillupa ajchanpita caran;
sinturunninpis jarachapita. Chunyajchu taris-
han chucluscunallatawan munti abijapa mishquil-
lanta micuj. 7 Runacunatana willapaj: «juc runa
shamunga. Payga munayniyujmi. Llanguinta
llushtipuyllatapis manchapaci. & Jamcunata yac-
ullawan ushyachicuyca. Shamuj runam ichanga
Espiritu Santuwan ushyachishunquipaj» nir.

Jestusta Juan ushyachishan

San Mateo 3.13-17; San Lucas 3.21-22

9 Chay wichan Galilea quinran Nazaret mar-
capita Juan ushyachicushan-cajman Jesuspis ay-
waran. Paytapis Jordan mayuchu Juan ushy-
achiran. 10 Ushyacuriycur yacupita llucshira-
mur, janaj pacha quiChacdmujta Jesus ricaran.
Espiritu Santuna paluma-jina jananman yarpa-
muran. 11Janaj pachapita rimamushanpis wiy-
acdmuran: «Cuyay Wawdmi canqui. Shungimanmi
sumaj tincunqui» nir.

Jesusta Supay maquichacuyta camashan
San Mateo4.1-11; San Lucas 4.1-13
12 Chaypita Espiritu Santu charicurcur, chun-
yaj pachaman Jesusta aparan. 13 Micucuj uywa-
cuna tiyananc¢hu ¢huscu ¢hunca (40) junaj juyaptin,
Supay maquichacuyta munaran. Anjilcunam
ichanga Jesusta pishishanta tarichiran.

Jesus willapdcuyta jallaycushan
San Mateo 4.12-17; San Lucas 4.14-15

14 Ushyachicuj Juanta carsilman
wichgachishanpita-pacha Galilea marcacunamanna
Jesus aywacuran. Chay marcacunachu Tayta
Diosninchipa alli willacuyninta willapécuran.
15 Willapdcur niran: «Tayta  Diosninchi
shuyaraycdmanchinam. Maquinc¢hiinam
purichimashun. Jucha aparicushayquicunapita
wanacdriy. Tayta Diosninchiman yupachicariy.
Alli willacuyninta wiyacariy.»

Purishinanpaj Chuscuj piscddu charijcunata Jesus

jayashan
San Mateo 4.18-22; San Lucas 5.1-11

16 Galilea plisu cantunpa aywaycashanchu
Jests ricaran SimoOntawan wauguin Andrésta.
Piscadu charij car, ridinta yacuman jitarcaycaran.
17 Paycunata Jesus niran: «Purishimay. Piscdduta
charishayqui-jina runacunata shuntanquipaj
Tayta Diosninchipa maquin¢hu cawananpaj.»
18 Chaura ridinta jaguiriycur, Jesuswan
aywacuran.

19 Washanijta aywaycashanc¢hiina  Santi-
agutawan Juanta bitillachu ridinta allcharcay-
cajta tariran. Paycunapa taytan caran Zebedeo.
20 Jesus jayaptin, papdnintawan mincaynincunata
bitin¢hu jaguiycur, aywacdriran.

Supay pucllacushan runata Jesus
allchacdchishan

San Lucas 4.31-37

21 Chaypita Cafarnain marcaman aywacdriran.
Diyawarda junaj shuntacdna wasiman yaycurir,
Tayta Diosninchipa shiminta Jesus willapacuran.
22 Willapdcushanta wiyar, runacuna sumaj

cushicdriran:  «Moiséspa shiminta yachajcuna
willapdcushanta mana tantiyanchichu.  Jesus
willapdcushanmi ichanga shungunchiman sumaj
¢hayan» nir.

23 Chay shuntacdna wasi¢hu supay pucllacushan
runapis caycaran. Supay rimachiptin,
japarir niran: 24 «Nazaret runa JesuUs, ¢imatataj
ashiycanqui? ¢lllarachimajchu shamushcanqui?
Pi cashayquitapis musya. Tayta Diosninchipa
Wawanmi canqui. Acracuyninmi canqui.»
25 Jesusna supayta pifiacuran: «Upélla. Chay runata
cachariy» nir. 26 Chaura supay runata wafiunajpaj
tapsirir, juyupa japarir, aywacuran.

27 Chayta ricar, llapan runa juyupa
manchariran. Jucnin-jucnin  ninacuran:
«¢Imatataj ricanchi? ;Imatataj wiyanchi? Cananraj
munayniyuj runata ricanchi. Supaycunata
jarguptinpis, aywacun.» 28 Chaynuy Jesus ima-
ima rurashanpis llapan Galilea marcacunachu
juclla mayacaran. Quiquin-pura runacuna
willanacériran.

Simonpa suydanta Jesus allchacdichishan
San Mateo 8.14-15; San Lucas 4.38-39
29 Shuntacédna wasipita aywacur Santiagutawan
Juanta pushacurcur, Jesus aywaran Simdnpawan
Andréspa wasinman. 30 Chayaptin, juclla willaran:
«Tayta Jesus, Simodnpa suydan wayllaywan
jishyaycan» nir. 31 Chaura jishyajman chayar,
maquinpita jatarcachiran. Jatarcachiptin,
wayllay cachariycuran. Jinarcur yanucuriycuran
jarananpaj.

Jishyachucunata Jesus allchacdichishan
San Mateo 8.16-17; San Lucas 4.40—41
32Chacanaycaptinna, runacuna jishyachucunata
Jesusman apamuran. «Diyawarda ushyacashanam»

nir  tucuy-niraj jishyachucunata, supay
pucllacushancunata c¢hayachiran. 33 Siménpa
marca-masincunapis llapan-yupay wasi

puncunchu juturpaycaran. 34 Chaymi tucuy-
niraj jishyawan jishyacChucunata achcajta Jesus
allchacdchiran. Waquin runacunapita pucllacuyj
supaycunatapis jarguran. Pi cashantapis
musyaptin, supaycunata mana rimachiranchu.

Galilea marcacunachu Jesus willapdcushan
San Lucas 4.42—44

35 Chaca-chacalla marcapita llucshir, chunyaj
pachaman Jesus aywaran Tayta Diosninchita
mafacuj. 36 Chaura purishij-masincunawan Jesusta
ashij Simén aywaran. 37 Taripar, niran: «Tayta,
llapan runa ashircaycéshunqui.» 38 Jesusna
niran: «Washa marcacunamanpis aywashun
Tayta Diosninchipa alli willacuyninta willapécuj.
Chaypdmi shamushca.»

39 Chaymi Galilea quinran¢hu marcan-marcan
Jesus puriran. Shuntacina wasicunachtiipis Tayta
Diosninchipa alli willacuyninta willap&curan. Su-
paycunatapis runacunapita jarguran.

Jarachu jishyawan runata Jests allchacdichishan
San Mateo 8.1-4; San Lucas 5.12-16
40 Jarachu jishyawan runana Jesuspa flaupanman
jungurpacuycur, mafiacuran: «Llaquipdmashpayqui
allchacaycachilldmay. Tayta Diosninchipa ricay
RawinChtipis alli cayta muné» nir. 41 Mafiacuptinga,

llaquipashpan maquinwan vyataycur, Jesus
niran: «Llaquipajmi. Allchacayna.» 42 Chaynuy
niptin, jarachu jishyawan jishyaycashanchu
allchacécuran. Tayta Diosninchipa ricay
fNawinChiipis allina caycaran. 43 Chaura
pitapis mana willapallar aywacunanpaj Jesus
pifiaparan: 4% «Pitapis ama willapanquichu.
Manchéga curaman ayway allina cashayquita
ricashunayquipaj. Moiséspa shiminta charcur,
cuyachicuyniquitapis Tayta Diosninchita jaray.
Chayréami llapanpa ricay fiawin¢hu alli canquipaj»
nir.

45 Chaynuy willapaptinpis, willacuraycar
aywacuran. Chaura chay-tucuyCchu mayacaran.
Chaynuypa Jesus llapan runa ricay may
marcamanpis mana yaycurannachu. Marca

wajtancunallachiina puricuran. Runacunam
ichanga chay-tucuypita Jesisman shamuran.

Cumllucash runata Jesus allchacdchishan

San Mateo 9.1-8; San Lucas 5.17-26

1 Chaypita ishcay-quimsa junajtana Cafarnaun
marcaman Jesus yapay cutiran. Wasinc¢hu
caycashanta musyar, 2 achcaj runa shuntacaran.
Wasi puncu pampapis mana jlcurannachu.
Jesusna Tayta Diosninchipa alli willacuyninta
willapécuycaran. 3 Chaynuy juturpaycaptin,
quirmallawan cumllucash runata chuscuj runa
Chayachimuran.

4 Wasi junta runa juturpaycaptin, Jesuspa
flaupanman yaycuchiyta mana camdapacuranchu,
Chaymi wasi jananman jigarcur, uchcuriycériran.

Jinarcur Jesusman quirmantinta warcuyllapa
yarpuchiran. 5 Paycuna llapan shungunwan
yupachicushanta musyar, cumllucash runata
Jestis niran: «Wawallau wawa, juchayquicunata
jungashcanam.»

6 Chaura Moiséspa shiminta yachajcuna shungul-
lan¢hu ullguran: 7 «Cay runa, ¢imanirtaj chaynuy
riman? Chaynuy rimarga, Tayta Diosninchita
apdriycan. Juchanchita Tayta Diosnillanchi jun-
ganman» nir.

8 Yarpashanta musyar, Jesds tapuran:
«¢Imanirtaj llutanta yarparcaycanqui? 9 M4,
tapushayqui. ¢Cumllucash runata allchacéachiychu,
jucha aparicushanta jungacédchiychu sasa?
10 Canan tantiyacunquiman. Tayta Diosninchi
cay pachaman cachamasha. Munayniyujmi ca
pipa juchantapis jungacachindpaj.» Cumllucash
runatana niran: 11 jatariy. Quirmayquita
shuntacurcur, wasiquiman cuticuy.»

12 Chaura cumllucash runa jataricurcuran.
Quirmanta apacurcur, llapan ricay llucshicuran.
Chaynuypa llapan runa cushicushpan
Tayta Diosninchita alliman Cchuraran: «Canan
ricashanchita mana imaypis ricashcanchichu»
nir.

Levita Jesus jayashan

San Mateo 9.9-13; San Lucas 5.27-32

13 Chaypita Galilea piisu cantunpa Jesus
yapay aywaycaran. Runacunapis achcaj ricacuj
aywaran. Paycunatam Jesus yachachiran.
14 Aywaycashanc¢hu Alfeupa wamran Levita

ricaran.” Leviga Roma marcapa mandajninpaj
jillayta shuntaycaran. Ricar, Jesus niran: «Levi,
purishimay.» Niptin, Jesusta Levi purishiran.

15 Chaypita Levipa wasin¢hu purishijnincunawan
Jesus micurcaycaran. Waquin juchachu arujcu-
nawanpis, jillayta shuntajcunawanpis micurcay-
caran. Chay-niraj runacuna achcajmi Jesusta
purishiran. 16 Moiséspa shiminta yachaj fariseu-
cunana Jesusta chiquipashan ricaran juchachu
arujcunawan jillayta shuntajcunawan micurcay-
cajta. Chaymi Jesuspa purishijnincunata tapuran:
«¢Imanirtaj juchachu arujcunawan, jillayta shuntaj
chiqui runacunawan Jesus micun?» nir.

17 Jamurpaptin, Jesuspis niran:
«JishyaChucunallash jampicujta ashin. Mana
jishyarga, mana ashinchu. Chay-jina nuwapis
juchachu arujcunata Tayta Diosninchiman
cutichij shamushcd. Manam: Juchaynajmi céd»
nijcunatachu ashiyca.»

Aylinupita tapunacushan

San Mateo 9.14-17; San Lucas 5.33-39

18 Juc cutl Ushyachicuj Juanpa
purishijnincunapis, fariseucunapis ayUnashpan
Tayta Diosninchita mafacurcaycaran.  Chaymi
waquin runacuna Jesusta tapuran: «Ushyachicuj
Juanpa purishijnincunapis, fariseucunapa
purishijnincunapis ayinashpan Tayta Diosninchita
mafiacun. Purishijniquicunam ichanga, ¢imanirtaj
mana ayunanchu?» nir. 19 Chaynuy niptin
quiquinman tincuchicur, Jesus niran: «Warmi

2:14 Levitaga waquincuna ricsin: «Mateo» nir. San Mateo 9.9-ta
ricay.

ashishijcuna manash llaquishachu aytlnan.
Manchéga cushishash micupacérin. Majachacaj
musuta yanagaycar, manash ayunanmanchu.
20 Warmi ashij misuta ji¢huptinshi ichanga,
ayunangapaj. Jatunpash llaquicungapa;.

21 «Chaynuypis mauca miidanata mushuj
rachipawan = manash  pipis  jiranmanchu.
Mushujwan  jiraptin, jintishpan  mauca
miidanatapis jatunpanash rachirachin. 22 Binuta
puguchinanpdpis manash pipis chaquish
jaracha putuman wifianmanchu.  Binu pugur,
chaquish jaracha pututa pashtarachinshi.
Pashtaptin, binupis ushyacacunshi. Jaracha
putupis rachicidcunshi. Chayshi llullu binuta llullu
jaracha putumanraj wifian.»

Diyawardachu riguta shipishan

San Mateo 12.1-8; San Lucas 6.1-5

23 Diyawarda  junaj rigu  cantunpa
purishijnincunawan Jesus aywaycaran.
Purishijnincuna riguta shipircur-shipircur,
maquin¢hu cupacacharcaycaran. 24 Chaymi
fariseucuna Jesusta tapuran: «;Ma, arushanta
ricanquichu? ¢Imanirtaj  diyawardachu
purishijniquicuna riguta cupacacharcaycan?
Diyawardachu Tayta Diosninchipa shiminta
¢harcurmi, mana arunchichu» nir.

25 Chaura Jesus niran: «gAuquillunchi David
imata rurashantapis manachu musyanqui?
Tayta Diosninchipa shiminta liguiycarsi,
¢yargaywan David imata rurashantapis manachu
tantiyacushcanqui? 26 Mayur cura Abiatar
caycashan wichan vyargay chariptin Tayta

Diosninchipa wasinman yaycurir, jarashan

tantanta David micuran. Ciiracunalla micunan
caycapt1n31 yanaguincunawanraj David

micupécuran.

27 «Ma, wiyamay. Tayta Diosninchi diyawardata
camacdchiran runacuna jamaycunanpaj, mana
chayjunajta manchapacunanpéchu. 28 Tayta Dios-
ninchi cachamasha. Chaymi diyawarda maquichu.
Diyawardachu runa imata rurananpdpis, imata
michandpdpis maqui¢hiimi caycan.»

3

Maquin wariush runata Jesus allchacdchishan

San Mateo 12.9-14; San Lucas 6.6-11

1 Juc cuti shuntacdna wasiman Jesus Chayaran.
Chay¢hu maquin wafiush runapis caycaran.
2 Ricapacujcunana Jesusta ricaparcaycaran:
«Diyawarda caycaptin, mad, allchacéchingachush.
Allchacéchishallanmi achdqui canga» nir.

3 Maquin wafiush runatana Jesds niran:
«Llapan ricashunayquipaj ichiy.» 4 Waquin
runatana tapuran: «DiyawardaChu, ¢allitachu,
llutantachu rurashuwan? ¢Washdshuwanchu?
¢<Wafiucuchun> nishuwanchu?» nir. Tapuptin,
llapan upallacaycariran.

5 Chaura Jesus ricapacujcunata ullgush
ricapdriran. Rumi shungu captin, sumaj
llaquicuran. Maquin wafiush runatana niran:
«Maquiquita chutapacuy.» Chutapacuriptin,
maquin allchacécuran. 6 Fariseucunam
ichanga juclla aywarcur, mandaj Herodespa
yanapajnincunawan parlanacuran imanuypapis
Jesusta wafiuchinanpaj.

Achcaj runa Jesusman aywashan

7 Chaypita plsu cantunman purishijnincunawan
Jesus aywacuran. Jipantana achcaj Galilea
runacuna aywaran. Judea quinranpitapis
aywaran. 8 Jesus ima rurashancunata mayar,
chay-tucuypita runacuna aywaran. Aywaran
Judea quinranpita, Jerusalén marcapita, Idumea
quinranpita, Jordan mayu wajtanpita, Tiro
marca quinranpita, Sidon marca quinranpita.
9 Chaymi purishijnincunata Jesus niran: «Runacuna
quichquipdmashpanchi lluchcamaénanchipita biitita
camariy.»

10 Achcajta allchacéchish caycaptin,
jishyachucuna Jesuisman imanuypapis aywaj
yatayllapis yataycunanpaj. 11 Jesusta

ricashpan supay pucllacushan runacunapis
jungurpacuycur, japariypa niran: «jamga Tayta
Diosninchipa Wawanmi canqui.» 12 Niptin,
pi cashantapis mana musyachicunanpaj Jesus
sumaj pifiacuran.

Chunca ishcaywan cachancunata Jestis acracushan
San Mateo 10.1-4; San Lucas 6.12-16

13 Chaypita puntaman Jesus aywaran.
Chaychu shungunman tincushancunata
shuntaran. Shuntaptin, 14-15 ¢hunca ishcaywanta
12) acracuran  purishinanpaj, shiminta
willapdcunanpaj, supaycunata jargunanpaj.
Paycunata acracuran cachacunanpaj.

16 Chunca ishcaywan acracushancuna caycaran:
«Pedro» nishan Simo6n, 17 Zebedeupa wamran San-
tlaguwan Juan. Paycunatam jutichaparan: «Boan-
erges» Nir. «Boanerges» ninanga: «Rdyupa wamran-

cuna» ninanmi. 18 Andrés, Felipe, Bartolomé,
Mateo, Tomas, Alfeupa wamran Santiago, Tadeo,
«Marcanpaj nanachicuj» nishan Simon, 19 Judas Is-
cariote. Payga Jesusta wafiuyman jitarpuran.

Jestista pampaman ¢hurashan
San Mateo 12.22-32; San Lucas 11.14-23;12.10

20 Chaypita purishijnincunawan Jesis wasinman
cuticuran. Yapay achcaj runa shuntacaptin, mi-
cunanpéapis mana jacuranchu. 2! Chayta mayay-
cur, yawar-masincuna aywaran apacunanpaj:
«SupayChi pucllacusha» nir runacuna rimaptin.
22 Jerusalén marcapita Chayaj Moiséspa shiminta
yachajcunapis nircaycaran: «Mayur supay Beelze-
bulta jayararshi, supaycunata jarguycan. Mana
Tayta Diosninchitachu jayaraycan.»

23 Chaynuy niptin, Jesus jayapar, tincuchiypa
willaparan: «Quiquin  Supay, ¢imanuyparaj
quiquinta jargucunman? 24 May marcachupis
quiquin-pura ticrapanacur, = wacpa-caypash
aywacdrin. 25 May wasicChiipis majanwan
ticrapanacur, raquicaymanshi ¢hayan. 26 Chay-
jilna mayur supaypis supay-masinwan ticra-
panacur, ima ruraytapis mana camdpacunmanchu.
Ushyacaymanpis ¢hayanga. 27 Juc runash wasiman
yaycapur, wasiyujpa imancunatapis suwacun.
Ichanga callpayuj runatardshi mancurnan.
Jinarcurrashi imancunatapis ushyajpaj apacun.

28 «Sumaj tantiyacunquiman. Runacunapa
llapan juchantapis, tucuy-jinanpa pampaman
Churashantapis Tayta Diosninchi junganga.
29 Espiritu Santuta ashllir ushyaptinmi ichanga,
mana jungangachu. Juchanta aparicushalla

imaypis cawanga.» 30 Jesus chaynuy niran:
«Supaypa maquinchu purin» nir tumpashanpita.

Mamanwan wauguincuna Jesusta ashishan
San Mateo 12.46-50; San Lucas 8.19-21

31 Chaynuy willapédcuycaptin, Jesispa maman-
wan wauguincuna chayaran. Jawallapita jayachi-
ran. 32 Juturpaycajcunana niran: «Tayta Jesus,
mamayquiwan wauguiquicunash jawachu shu-
yarpaycédshunqui. Ashishunquish.»

33 Chaura Jesus tapuran: «¢Pitaj mama? /Pitaj
wauguicuna?» 34 Juturpaycajcunata ricdrir, ni-
ran: «Jamcuna mamad, wauguicuna canqui. 35 Pipis
Tayta Diosninchipa shungun munashanta ruraj-
cunaga mamawan, wauguicunawan, panicunawanmi
tincun.»

4

Murupacujman tincuchiypa willapashan

San Mateo 13.1-9; San Lucas 8.4-8

1 Chaura yapayna jatun pisu cantunchu Jesus
yachachicuycaran. Achcaj runa jutucaptin, biitiman
jigacurcuran willapadcunanpaj. Runacunam
ichanga vyacu cantullan¢hu juturpaycaran.
2 Bitipitana Jesus imawanpis tincuchiyllapa
tantiyachir, niran:

3 «Sumaj wiyamay. Juc runash murupacuj
aywaran. 4 Machiptinshi, waquin muru
caminuman cChayasha. Caminuman c¢hayajta
pichuysacunash pashacurcusha. > Waquin
murunash jarapshu allpaman ¢hayasha. Jarapshu
captinshi, juclla wifiacarcamuran. 6 Ichanga
janallanchu sapin captin, inti rupaptinshi,

chaquicécusha. 7 Waquin murunash shata-
shataman Chayasha. Shata atayacurcurshi, muru
wiflamujtapis jarwashtérachisha. Chayshi wifiarsi,
mana wayushanachu. 8 Waquin murunash alli
allpaman chayasha. Sumajshi wayusha. Waquin
juc murullapitash wayusha quimsa Chuncata
(30); waquinshi sujta Chuncata (60); waquinnash
pachacta (100).»

9 Willapécuriycur, Jesus niran: «Rinriyujmi can-
qui. Tantiyacunquiman.»

Tincuchiypa willapashanpita tantiyachishan
San Mateo 13.10-17; San Lucas 8.9-10

10 Runacuna aywacuriptin, ¢hunca ishcaywan
purishijnincunawan waquin jatirajnincuna Jesusta
tapuran: «Tincuchiypa willapacushayquita mé, tan-
tiyachimay» nir.

11 Jesusna niran: «Jamcunata mayna
tantiyachishcaj: ~ «<Maquinchu cawananchipaj
Tayta Diosninchi shuyaraycdmanchi>  nir.
Mana wiyacujcunatam ichanga tincuchiyllapa
tantiyachi. 12 Tayta Diosninchipa shiminc¢hu nin:
«Ricaycarpis, flawiynaj-tucun.

Wiyaycarpis, rinriynaj-tucun.

Shimita wasguiptinga,

jucha aparicushantapis Tayta Diosninchi mana
jungangachu.» »*

Murupacujpita tantiyachishan
San Mateo 13.18-23, San Lucas 8.11-15
13 Chaypita Jesds niran: «Jamcunapis, ¢manachu
tantiyanqui tincuchiypa willapacushata?

* 4:12 Tsaias 6.9-10.

Mana tantiyaycarga, (imanuyparaj llapan
willapdcushdcunata tantiyanqui?
14 «Murupacuj murushan Tayta Diosninchipa

shiminwan tincun. 15 Caminuman muru
shicwashan-jina shimin achcaj runaman

Chayan. Ichanga wiyashantapis Supay juclla
jungaycachin.

16 Jarapshu allpaman muru shicwashan-jina
shimin waquin runaman chayan. Shiminta wi-
yar, cushishalla ¢hasquicun. 17 Ichanga jarapshu
Chacrachu mana sapichashan-jina shungunman-
pis mana ¢chayanchu. Chaymiruna fiacayman Chayar,
Tayta Diosninchita wiyacushan-janan jaticachar
ushyaptin, juclla jungaycun.

18  «Shata-shataman murushan-jina shimin
waquin runaman cChayan. Shiminta wiyarpis
19 chapa mana pishiptin, Tayta Diosninchipa
shimin nishannuylla mana cawanchu. Imapéapis
alldpa yarpachacur, ricuyayllata ashir, shungun
munashallanta ashir, tincupacan.

20 «Alli allpaman murushan-jina shimin waquin
runaman ¢hayan. Paycuna shiminta wiyar, llapan
shungunwanmi Chasquicun. Juc muru alli wayur,
quimsa ¢huncata (30), sujta Chuncata (60), pachacta
(100) juc shicshillachu wayushan-jina Tayta Dios-
ninchipa shimin nishallanta rurar cawan.»

Achquiwan tincuchiypa willapashan
San Lucas 8.16-18
21 Yapaypis tincuchiypa Jesus niran: «Achquita
ratarcachir, pipis manash manca rurinman, cdma
Chaquinman Churanmanchu. Manchéga patacmanshi
Churan llapanta achicydnanpaj. 22 Sumaj

tantiyacunquiman. Runacuna shungullanc¢hu
pacarachishanpis mayacanga. Imata yarpashanpis
unayllata musyacanga. 23 Rinriyujmi canqui.
Tantiyacunquiman.

24 «Canan willapashdta sumaj tantiyacun-

quiman. Tantiyacushayquiman-tupu Tayta
Diosninchipis tantiyachishunquipaj. Sumaj-
sumaj tantiyachishunquipaj. 25 Chaymi

wiyacuptin, pitapis Tayta Diosninchi sumaj
tantiyachinga. Mana wiyacujcunatam ichanga,
ichicllata tantiyashallantapis jungaycachinga.»

Muru wiftamujwan tincuchiypa willapashan

26 Yapay JesUs niran: «Tayta Diosninchipa
maquinchu juyaypita tantiyacushun.
Juc runash c¢hacraman muruta mururan.
27 Murushanpita pashtamur, wifiamun. Runa
pagaspa pufiurpis, junajpa riccharpis, muruta
manash pashtachimunmanchu. Manash
wiflachimunmanpishchu. Imanuy pashtashantapis,
wiflamushantapis manash musyanchu. 28 Allpalla
pashtachimun. Tullunta wifiachin. Shicshichin.
Puguchin. 29 Puguptinna: <Murushdpa wawanta
shuntashéna> nir rutun.»

Niipus muruwan tincuchiypa willapashan

San Mateo 13.31-32; San Lucas 13.18-19

30 Yapay tincuchiypa willapécur, Jesus niran:
«¢Imawanraj Tayta Diosninchipa maquinchu
cawajcunata tincuchishuwan? ¢Imawan
tincuchiyparaj tantiyacushuwan? 31 Paypa

maquin¢hu cawajcuna fidpus muruwan tincun.*

* a3 Ricanqui San Mateo 13.31 nishanta.

Chay muruga llapan murupitapis mas acapallash.
32 Muruptinshi ichanga, wirtachu sumaj
wifian. Waquin jachacunapitasi atayayta llallin.
Callapancunapis ata captin, pichuysacuna
llantucushpan jishucérin.»

Tincuchiyllapa willapdicunanpaj cashan
San Mateo 13.34-35
33 Runacuna sumaj tantiyacunanpaj imawan-
pis tincuchiyllapa Jesus willapédcuran. 34 Imatapis
tincuchiyllapa tantiyachicuj. Jinalla mana tan-
tiyachijchu. Purishijnincunatam ichanga yatalla
sumaj tantiyachiran.

Wayranpawan tamyata Jesus Chawachishan

San Mateo 8.23-27; San Lucas 8.22-25

35 Chay junajlla pacha chacanaycaptin,
purishijnincunata Jesus niran:  «Yacu puUsuta
chimpashun.» 36 Chaynuy niptin, runacunata:
«Aywalld» nir biitiwan Jesusta apacuran. Waquin
biiticunapis jipanta aywaran. 37 Aywarcaycaptin,
shucucuy wayra ricacamuran. Yacuna buchiypa-
blichir blitiman yaycuycaran. 38 Jesusmi ichanga
jijpaman aywaycur jawanacurcur, pufiucash
caycaran.

Chaura purishijnincuna juyupa mancharir,
Jesusta  ricchachiran: «Tayta,  yacuman
challpucaycanchina. ¢Manachu imasi jucunqui?»
nir. 39 Chaura riccharir, wayratawan yacuta
pifiacur Jesus niran: «Chawayna. Ama biichiypa-
blichiynachu.» Chaura wayra Chawacdcuran.
Yacupis pufiucicuran. 40 Purishijnincunatana
niran: «/Imanirtaj mancharish carcaycanqui?

¢Tayta Diosninchipa maquinc¢hu cawashanchita
manachu yupachicunqui?»

41 Paycunana juyupa mancharishpan quiquin-
pura tapunacdriran: «¢Piraj cay runa? Pifiacuriptin,
shucucuy wayra ¢hawacdcun. Yacupis pufiucidcun»
nir.

)

Gerasa quinranchu supay pucllacushan runata
Jesus allchacdichishan
San Mateo 8.28-34; San Lucas 8.26-39

1 Pilsuta chimparcur, Gerasa quinranman
Chayaran. 2Biitipita Jesus yarpuriptin, supay puclla-
cushan runa pantyunpita llucshiramuran. 3 Chay
runaga runa pamparashan machaycunalla¢hu
tiyacuj. Cadinawan wataptinpis, rachir ushyarij.
4 Achca cuti maquin-¢haquinpita cadinawan
wataptinsi, rachirij. Pipis mana ichipujchu.
5> Payga pagas-junajta, chaga quinranpa, runa
pamparashan machaycunapa japaraycar puricuj.
Quiquinpis rumicunawan tacacuj. Cuchucu;.

6 Carushc¢hu ricérir waracaylla aywarcur,
Jesuspa flaupanman jungurpacuycuran. 7 Llapan
callpanwan japarir niran: «Llapanta Camaj
Tayta Diosninchipa Wawan Jesus, ¢imanirtaj
ashipdmanqui? Ama fiacaycachimaychu.» 8 Chaynuy
ninanpdga mayna Jesus niran: «Supay, cay runata
cachariy» 9 Jesusna tapuran: «/lmataj jutiqui?»
Tapuptin, niran: « Batallun> juti chay-chicaj
cashpd.» 10 Nircur llapan supaycuna yaparir-
yaparir Jesusta mafiacuran: «Cay quinranpita ama
jarguycamaychu» nir.

11 Chaura chagapa janallan¢hu chay-chica
cuchi pagupacurcaycaran. 12 Chaymi supaycuna
mafacuran: «Tagay cuchicunata pucllacunépaj
aunimay, ari» nir. 13 Chaymi mafiacushanta
Jesis auniran.  Auniptin supaycuna runata
cachariycur, cuchicunatana pucllacuran.
Cuchicunana jishyayar, chagapita yacuman
jigapurcuran. Llapallan shugupacaypa wafiuran.
Cuchicunaga ishcay waranga-ima (2,000) caran.
14 Cuchi michijcunana mancharish jishpicériran.
Aywaycur ¢hacracunaChiipis, marcachipis imallata
ricashantapis willacuran. = Chaymi runacuna
imanuy cashantapis ricaj shamuran.

15 Jesusman Chayar, supaycuna pucllacushan
runata allchacashtana tariran. Jamaraycaranna.
Midanashana caycaran. Chaynuyta ricaycur,

juyupa manchariran. 16 Ricajcunaga
Chayamuj runacunata willaparan imanuy
allchacashantapis, cuchicuna imaman

¢hayashantapis. 17 Chayamuj runacunana Jesusta
mafiacuran: «Cay marcapita aywacuy, ari» nir.

18 Mafiacuptinga, biitiman jigaran aywacunan-
paj. Allchacaj runam ichanga Jesusta mafacuran:
«Tayta, pushacamay, ari» nir. 19 Chaypis Jesus
niran: «Mana camacanchu. Wasiquiman cu-
ticuy, ari. Yawar-masiquicunata Tayta Diosninchi
llaquipar allchacdchishushayquipita llapanta willa-
pay.» 20 Chaura Decdpolis marcacuna quinran-
pana chay runa willacurdcur puriran: «esus
allchacéchimasha» nir. Willacuptin, llapan runa
manchariran.

Jairupa wamrantapis, yawar-apaywan jishyaj

warmitapis Jesus allchacdchishan
San Mateo 9.18-26, San Lucas 8.40-56

21 Chaura biitiwan wac chimpaman Jesus
Chayaptin, achcaj runa shuntacaran. Jesuspis
yacu pallgallan¢hu caycaran. 22 Niycaptillan,
Jairo Chayaran. Payga shuntacdna wasi¢hu mayur
runa caran. Jesuspa fiaupanman jungurpacuycur,
23 mafiacuran: «Tayta, wasiman aywashun. Warmi
wamrd wafiuycan.  Yatayllapis maquiquiwan
yataycunquiman wamra allchacénanpaj.
Chayllawan cawanga» nir.

24 Mafiacuptin, Jesus aywaran. Achcaj runa
aywaycaptin, Jesusta juyupa quichquipaycaran.
25 Chunca ishcaywan (12) watana yawar-
apaywan jishyaj warmipis tallucash aywaycaran.
26 Warmiga jampicujcunawan  jampicur
imancunatapis  ushyapacashana  caycaran.
Pipis mana allchacéchiranchu. Manchéga
alldpana c¢huracaycaran. 27 Jesus munayniyuj
cashanta mayar runacunapa  Chaupinpa
yaycurir  jipallanpita tariparcur,  Jesuspa

miidananta yataycuran: 28 «Miuidanallantapis
yatar, allchacashdmi» nir. 29 Yataycuptillan,
yawar-apaynin anir Chawacdcuran. Janan

ancashyacacushantapis quiquin mayaran.

30 Munayninwan pitapis allchacéchishanta
Jesuspis mayariran. Chaymi ticrarcur,
tapuran: «¢Pitaj yataycamasha?» nir.
31 Chaura purishijnincuna niran: «Achcaj runa
quichquipaycédshuptiquiga, ¢imanirtaj tapumandgui:
«¢Pitaj yataycamasha?> nir?» 32 Pipis yatashanta
musyananpaj Jesus jinalla ricapaycaran.

33 Warmina manchariywan  sicsicyaycar,
Jestispa faupanman jungurpacuycuran. Imanir
yatashantapis llapanta willaycuran.

34 Jesusna niran: «Wawallau  wawa,
yupachicamashayquipita allchacashcanqui.
Mana yarpachacullarna wasiquiman cuticuy.
Mana jishyanquinapishchu» nir.

35 Jesus rimayta mana ushyaptillan, Jairupa
wasinpita cachacuna Chayamuran. Jairuta
niran: «Tayta, wamrayqui wafiucicushana.
¢Imapdnataj tayta  Jesusta  pushanquipis?»
36 Mana wiyaj-tucullar, Jesus niran: «Tayta
Jairo, ama llaquicuychu. Nuwaman
yupachicamanquiman.» 37 Chaura waquin
runacunata jaguiycur, Pedruta, Santiagutawan
wauguin Juanta pusharan.

38Jairupa wasinman ¢hayarna, atarcaycajcunata
tariran. 39 Chaymi yaycurir, Jesus niran: «¢Imanir-
taj atarcaycanqui? Wamra mana wafiushachu.
Manchéga pufiucashalla caycan.»

40 Chaynuy niptin, tdpajcuna Jesusta asiparan.
Jesusmi ichanga atarcaycajcunata jawaman
jarguran. Aya chutarashanman pushashan
purishijnincunatapis,  Jairutapis, = warmintinta
yaycuchiran. 4! Ruriman yaycurir maquinpita
charircurna, wafiush wamra jipashta niran:
«Talitd cum.»  RimaynincChiiga: «Talitd cum»
ninantam: «Ricchayna wamra» nin.

42 Chaynuy niptin, juclla jataricurcuran. Puri-
pacuranna. Chay wamra jipashga chunca ishcay-
wan (12) watatana aywaycaran. Chayta ricar,

runacuna juyupa manchariran. 43 Jesusna runa-
cunata pifiacuran: «Cawarishanta pitapis ama willa-
panquichu. Wamrayquitapis jaray» nir.

6

Nazaret marcachu Jesus willapdcushan
San Mateo 13.53-58; San Lucas 4.16-30

1 Chaypita aywar, marcanman
purishijnincunawan Jesus cuticuran. 2 Diyawarda
junaj  shuntacdna  wasi¢hu  willapédcuran.
Wiyajcunana tantiyayta mana atipar,
tapunacurcaycaran: «¢MayChlraj llapanta
yachacusha? ¢Piraj yachachisha? ¢Imanuyparaj Tayta
Diosnillanchi camacéchishancunata ruran? 3 Cay
runa, /manachu carpintiru? ¢Manachu Mariapa
wamran? ¢Manachu wauguincunapis Santiago,
Joset, Judas, Simon? Panincunapis, ¢manachu
carcaycan?» nir. Chaynuy nir Jesusta pampaman
Churaran.

4 Jesusna niran: «May-chayChupis alli flawinpa
Tayta Diosninchipa willacujninta rican. Yurishan
marcachimi  ichanga  marca-masincunapis,
yawar-masincunapis pampaman Churan.
Ricaytapis mana munanchu.» 5 Chaymi
marcanchiiga Tayta Diosninchi camacéchiyninpa
imatapis mana rurarannachu. Juc-ishcay
jishyachucunallata maquinwan yatayllapa
allchacéchiran. 6 Marca-masincuna mana
Chasquicuptin, juyupa llaquicuran: «¢lmanirraj
mana ¢hasquicamanchu?» nir.

Chunca ishcaywan cachancunata Jestis cachacushan
San Mateo 10.5-15; San Lucas 9.1-6

Chaypita marcan-marcan Tayta Diosninchipa
shiminta willapdcur, Jests puriran. 7 Chunca
ishcaywan  purishijnincunata  ishcay-caman-
ishcay-caman willapdcuj cacharan. Cachar,
niran: «Nuwapita munayniyuj caycanqui
supaycunata jargunayquipaj. 89 Imatapis ama
apanquichu. Ama apanquichu jipita, mircapata,
jillayta, rucanayquita. Garutillayquita apanqui.
Llanguillayquita jaticunqui.

10 uc wasiman c¢hayashpayqui jucldpa
aywacushayquicaman jinallan¢hu pacharacunqui.
11 Chayashayqui marcachu mana Chasquishuptiqui,
mana wiyashuptiqui, aywacunqui.
Chaquiquita pichacurir aywacunqui: «<Mana
Chasquimashayquipita fiacayman Chayanquipaj> nir.»

12 Chaura purishijnincuna wacpa-caypa aywar,
willapdcuran: «Jucha aparicuypita wanacariy»
nir. 13 Pucllacuj supaycunatapis jarguran.
Jishyachucunatapis wirawan jampir, achcajta
allchacéchiran.

Ushyachicuj Juanta wafiuchishan

San Mateo 14.1-12; San Lucas 9.7-9

14 Chay wichan mandaj Herodes Jesus ima-
imata rurashantapis mayaran. Runacuna
wichaypa-uraypa rimar niycaran: «Ushyachicuj
Juanchi wafiushanpita cawarircamusha. Chaychi
munayniyuj ricarimusha Tayta Diosnillanchi
camacdichishancunatarurananpaj.» 1>Waquinnash
nircaycaran: «Willacuj Elias¢hi» ~ Waquinnash
niycaran: «Unay willacujcuna-jinachi
ricarimusha.» 16 Chaura chay rimashancunata
mayar, mandaj Herodespis niran: «Rasunpa

Juanchi canga. Umanta quiqui ruguchish
caycapti, cawarimush canga.»

17 Ushyachicuj Juanta pifiacushallanpita quiquin
mandaj Herodes unayna mancurnarcachir, car-
silman wichgachish caran.

18 Juan pifiacurunaj: «Tayta Herodes, mama
Herodiasga wauguiqui Felipupa warminmi. Wau-
guiquipa warminta ama jichunquimanchu» nir.

19 Chaynuy nishanpita mama Herodias Juanta
wafuylla chiquiparan. Wafiuchiyta munarpis,
mana camadpacuranchu 20 quiquin mandaj Herodes
chapaptin.  Payga manchapacuran: «juanga
juchaynaj runam. Tayta Diosninchipa maquinchu
juyan» nir. Chaymi Juan rimashan shungunman
mana tincuptinsi, cushish wiyapararan.

21 Chaura chay wichan mandaj Herodespa
diyan c¢hayamuran, Chaymi tlnata rurar,
yachénacushancunata, murucuncunapa
mandajnincunata, Galilea quinran mayur
runacunata jarananpaj jayachiran. Chay
junajraj mama Herodias yarpashan camacaran.
22 Jurpancunawan mandaj Herodes micur-
caycaptin, llapanpa ricay fHawin¢hu mama
Herodiaspa jipashninraj sumaj jachwaran.
Jachwar, llapan jurpantinta mandaj Herodesta
cushicachiran. Chaymi jipashta mandaj Herodes
niran:  «Shunguyqui munashanta mafiacamay.
Munaptiqui, imatapis juycushayquim.»
23 Chaynuylla yaparir-yaparir auniran: «Imata
manacamapthulpls ]ushayqulm Marcdacunatapis
pullanta juycujmanmi» nir. 24 Chaynuy
niptin, jipashga mamanta tapuran: «¢lmatataj

mafiacushaj?» nir. Maman Herodiasna niran:
«Ushyachicuj Juanpa umanta mafiacuy.» 25Jipashna
juclla mandaj Herodesta niran: «Ushyachicuj
Juanpa umanta mafiacushayqui. Juclla matiman
wifiarcur, macyamay.»

26 Chaura mandaj Herodes juyupa
llaquicécuran. Llaquicursi, jurpancunapa
NaupanChu aunish cashpan shiminta mana
cutiricurannachu. 27 Manchéga juc murucunta
cacharan Juanpa umanta apapunanpaj. Chaymi
murucuga carsilman aywarcur, Juanpa umanta
ruguriran. 28 Jinarcur matiwan aparcamur,
jipashta juycuran. Jipashna mamanta
macyaycuran. 29 Chaura Juanta wafiuchishanta
mayar, purishijnincuna ayanta shuntaycur,
pampaycariran.

Pichga waranga runata Jesus jarashan
San Mateo 14.13-21; San Lucas 9.10-17; San
Juan 6.1-14
30 Chaura Jesus cachacushancuna  cu-

timuran. Chayar, imata rurashantapis,
imata yachachishantapis willaparan.
31 Parlanacurcaycaptin, achcaj runa Chayapuran,
Chaymi jamaycunanpdpis, micunanpépis mana
jacuranchu. Chaynuypa cachacushancunallata
niran: «Juclaman aywashun. Yata jamapaérishun.»
32 Chaymi quiquincunalla yata bitiwan chunyaj
pachaman aywacdriran.

33 Mayman aywashantapis musyar, chay-tucuy
marcapita runacuna chaquillapa tariparan. Jesus
Chayaptin, shuyarpaycaranna.

34 Biitipita llucshirir achcaj runata ricar, Jesus
llaquiparan: «Cay runacunata pipis mana ri-
canchu. Ujracash uysha-yupay carcaycan» nir.
Llaquipar, sumaj willapécuran.

35Pacha chacanaycaptin, purishijnincuna Jesusta
niran: «Chunyaj pachachu carcaycanchi. Pachapis
chacanaycan. 36 Runacuna marcacunaman
aywacuchun micuyta rantircur micunanpaj.»

37 JesUsna niran: «Jamcuna jaranquiman.» Pay-
cunana tapuran: «;Tanta rantimuj aywandtardchu
munanqui? Llapanta jarananchipédga ishcay
pachac (200) jurnalpa Chaninwanrdmi tantata
rantish aypanga» nir. 38 Jestsna tapuran: «;Ayca
tantatataj chararcaycanqui? M4, ricamuy» nir.
Ricaycamurna, niran: «Pichga tantallawan ishcay
piscddullam caycan.»

39Chaura Jesus niran: «Pashpallaman runacunata
shuntaycur-shuntaycur jamachiy.» 49 Chaymi
runacunata jamachiran pachac-caman (100),
pichga chunca-caman (50). 4! Jinarcur pichga
tantatawan ishcay piscidduta aptacurcur, janaj
pachaman Jesus ricériran:  «Taytallau Tayta,
ima allish tarichilldmashcanqui» nir. Nircur
tantacunata paquircur-paquircur, ishcay
piscddutapis rachircur-rachircur, purishijnincunata
macyaran aypucunanpaj.

42 ]apan runacuna puchupacushancaman mi-
curan. 43 Micurcuptin, purishijnincuna puchupa-
cushanta ¢huncaishcaywan (12) canista juntataraj
shuntaran. 44 Micujcunaga ullgucunalla pichga
waranga-ima (5,000) caycaran.

Yacu jananpa Jests aywashan
San Mateo 14.22-27; San Juan 6.16-21

45 Jinarcur Betsaida chimpapa faupacdrinanpaj
purishijnincunata  blitiman  Jesus jigachiran.
Runacunatana niran: «Wasiquicunaman cuticariy.»
461 Japan aywacuptin, Tayta Diosninchita mafiacuj
puntaman aywacuran.

47 Pacha chacanaycaptin, purishijnincuna piisu
Chaupillantaraj aywaycaran. Jesusmi ichanga pay-
cunawan mana aywaranchu. 4% Wayra chapay-
cachaycaptin, blti apayta facarcaycashanta Jesus
ricaran. Pacha waraycaptillan, yacu janallanpa
purishijnincunata Jesus taripaycaran.

49 Purishijnincunana yacu jananpa taripaycajta
ricdrir, mancharir japachacdriran: «Alma
shaycdmun» nir. 50 Llapan manchariran. Jestsmi
ichanganiran: «<Ama manchacamaychu. Quiquimi
caycd.» 51 Chaynuy nir bitiman jigarcuptin,
wayrapis Chawacdcuran. Purishijnincunam
ichanga tantiyacuyta mana atiparanchu.
52 Achcaj runapaj tantata aypdachiptinsi, Jesus
munayniyuj cashanta mana tantiyacuranrachu.
Yarpaynincunapis pishiranraj chucru shungu
cashpan.

Genesaret quinranchu jishyachucunata Jesus

allchacdchishan
San Mateo 14.34-36

53Jatun puisuta chimparir, Genesaret marcaman
Chayaran. Chayar, piisu cantunman biitinta
wataran. 5% Biitipita yarpuriptillan, runacuna
Jesusta ricsiriran. 35 Ricsircur, chay-tucuypa
willanacariran. Chaura Jesds maymanpis

Chayashanman  jishyachucunata quirmallawan
wintuypa ¢hayachiran. 56 Jatun marcacunamanpis,
tacsha marcacunamanpis, ¢hacracunamanpis runa
juturashanman  jishyachucunata  Chayachiran:
«Tayta Jesus, mudanayquipa cantullantapis
yataycachilldmay, ari» nir.  Yatajcunana &nir
allchacdcuran.

7

Runapa shungunpita jucha ruray ricarishan
San Mateo 15.1-20
1 Chaura chaypita Jerusalén marcapita fariseu-

cunapis, Moiséspa shiminta yachajcunapis Jesusman
shamuran achdquita ashipaj. 2 Chayamur Jesuspa
purishijnincuna maquinta awictnilla micurcayca-
jta ricar, jamurparan: «Tayta Diosninchita mana
manchapacunchu» nir. 3 Fariseucunaga, Israel
runacunaga unay auquilluncuna yachachicushanta
mana jungajchu. Maquinta mana awicullar, imat-
apis mana micujchu. 4 Rantipacuj aywashanpita
cutimurpis, armacuriycurraj micuj. Cupatapis,
puyiiutapis, mancatapis awij, Tayta Diosninchipa
ricay fiawin¢hu alli cayta munar.”

5 Chaymi Fariseucunawan Moiséspa shiminta
yachajcuna  Jesusta tapuran: «¢Imanirtaj
purishijniquicuna auquillunchicuna yachachishanta
jungaycun? Maquinta awicurinman. Janra
maquinwan micur, Tayta Diosninchipa ricay
Hawin¢hu llutanta ruraycan» nir.

* 74 Waquin Biblia¢hu yapash: «mashtacutapis chajchuj» nir.

6 Chaura Jesus niran: «janan shungulla car-
caycanqui. Rasullantachari Tayta Diosninchi ri-
machiptin, willacujnin Isaias unayna niran:

«Cay runacuna shimillanwan alliman c¢huramaj-
tucun.
Shungunmi ichanga juccunata manchapacun.

7Janan shungulla alliman ¢huraman.
«Tayta Diosninchipa shimin alli» nirpis, runa
yarpashallanta willapécun. »*

8 «Chay-jina jamcunapis Tayta Diosninchipa
shiminta jungaycur, runacunapa shimillanta
Charcurcaycanqui.»

9 Jananmanpis Jesus niran: «Quiquiquicunapa
yachacashayquita ruranayqui-cashan Tayta
Diosninchipa  shiminta  jungaycérishcanqui.
10 Paypa shiminta musyachicurmi Moisés niran:
«<Mamayqui-taytayquita alli ricanqui. Maman-
taytanta ashllijcuna ama cawachunpishchu.™
11 Jamcunam ichanga mamayqui-taytayquita
mana yanapanayqui-cashan nircaycanqui:
«Cananga llapan imdtapis Tayta Diosninchipa
maquinman C¢hurashca. Yanapénajpaj mana
puchunnachu.» 12 Pipis maman-taytanta
yanapénanta micharcaycanqui. 13 Yarpashayquita
rurar, Tayta Diosninchipa shiminta pampaman
Churarcaycanqui. Quiquiquicunapa shimillayquita
yachaycachinqui: «Wac-niraj, cay-niraj rurashun»
nir.»

14 Chaynuy nir llapan runata jayarcur
Jesis niran: «Llapaniqui wiyamay. Shimita
sumaj tantiyacuy. 15 Shiminchiwan

* 7.7 Isafas 29.13. * 7:10 Exodo 20.12; 21.17.

micushanchiga, upushanchiga mana juchata
aparicachimanchichu. Shungunchi¢hu llutanta
yarpashanchim ichanga Tayta Diosninchipa ricay
NawinChupis jucha aparicuyman chayachimanchi.
16 Rinriyujmi canqui. Tantiyacunquiman.»

17 Chaynuy yachachicuyta ushyarcur, wasiman
yaycuptin, purishijnincuna tapuran: «Tayta,
(imanirtaj  tincuchiypa  yachachicushcanqui?»
nir. 18 Chaura Jesus niran: «¢Jamcunapis
manachu tantiyacarinquiraj? (Runa micushancuna
mana juchata aparicachishanta manachu
tantiyacunqui? 19 Micushanchi mana llutantachu
yarpachimanchi. Pachallaman yaycun. Jinarcur
ishpacurinchi.» Chaynuy willapar, micuy mana
juchata aparicachishanta tantiyachiran.

20 Jananmanpis niran: «Runa shungunc¢hu
yarpashanmi ichanga juchaman c¢hayachin.
21 Shungunc¢hu yarpachacun juchata ruranan-
paj, warmi-pacha runa-pacha cananpaj,
suwacunanpaj, runata wafiuchinanpaj,
22 majanta jananpachinanpaj, yargaj cananpaj,
chiquicunanpaj, llullapdcunanpaj, = shungun
munashallanta rurananpaj, jucpa imantapis
munapdnanpaj, washata rimananpaj, alli-
tucunanpaj, mana tantiyacuj cananpaj.
23 Chaycuna runapa shungunc¢hu yurimuptin,
Tayta Diosninchipa ricay fawinChipis juchata
aparicun.»

Jdpa warmipa wamranta Jests allchacdchishan

San Mateo 15.21-28

24 Chaypita aywacur, Tiro marca quinran-
manna Jesuds Chayaran. Juc wasiman Chayar

pachacuran Chayashanta pipis mana musyananpaj.
Runacunam ichanga pacharashanta mayaran.
25 Supay pucllacushan warmi wamrapa
mamanpis Jesus Chayashanta mayaran. Juclla
Chayarcur, flaupanman jungurpacuycuran: «Tayta,
yanapaycallamay. Wamrdta supay pucllacusha.
Allchacaycachipalldmay, ari» nir. 26 Chay japa
warmi Sirofenicia marcapita caran.  Griego
rimayta rimaj. Wamranpaj Jesusta mafiacapuran:
«Supayta jarguy» nir.

27 Chaura jdpa runacunata allguwan tincuchir,
Jesus niran: «Wamracuna micushanta jiChurir
allguta  jarananchi mana camacanchu.»
28 Warmina niran: «Rasullanta rimashcanqui,
Tayta. Allgucunam ichanga wamracuna
cachapacushallantapis micucun.»

29 Jestsna niran: «Shimiqui allim. Canan cutic-
uyna, ari. Wamrayquita supay cachariycushanam.»
30 Chaynuy niptin, wasinman cuticuran. Chayar,
wamranta cdmachu paucapacuycajta tariran. Su-
paypis cachariycushana caran.

Upa runata Jesus allchacdichishan

31 Chaura Sidon-Tiro quinranpita llucshicur,
Decapolis marca quinranman c¢hayaran. Chay
quinran  Galilea  pusuwan tincuraycaran.
32 Chay¢hu caycaptin, acllu-acllu rimaj upa runata
Chayachimuran:  «Maquiquiwan yataycapalldmay.
Allchacaycachipalldmay» nir.

33 Chaynuy mafiacuptin, runacunapita carush-
man ashurcachir, caru-wiyaj runapa rinrinman
didunta Jesus jatiran. Tuwayninwan jallunta
yataycuran. 34]Janaj pachapa ricéarirna, llaquipar

niran: «Efatd.» Rimayninc¢hu: «Efatd» ninanta:
«QuiChacay» ninan.

35 Chaynuy niptin, rinrin wiyaranna. Jallunpis
allchacdcuranna. Allina rimaran. 36 Runacunatana
Jesus niran: «Pitapis ama willapanquichu.» Willa-
cunanta michaycaptinsi, shiminta mana chapacu-
ranchu. 37 Jatunpa cushicushpan nircaycaran:
«Llapantapis allitam ruran. Upacunatapis wiy-
achin. Rimachin.»

8

Chuscu waranga runata jarashan
San Mateo 15.32-39

1 Chay junajcuna achcaj runa shuntacaran.
Micunanpaj imapis mana caranchu. Chaymi
purishijnincunata  shuntarcur, Jesus niran:
2 «Cay runacunata llaquipdmi. Quimsa junajna
purishiycdmanchi. Micunanpdpis mana canchu.
3 Miclnillata wasinman-caman cachapti,
aywaycaptillan, shungunpis  ushyacanga.
Waquin carupita shamusha.»

4Purishijnincunana niran: «Chunyaj pachachu car-
caycanchi. ¢Cay¢hu tantata tarishuwanchuraj?»
5>Jesusna tapuran: «¢Ayca tantatataj chararcaycan-
qui?» nir. Tapuptin, niran: «Janchis tantallata.»

6 Chaynuy niptin, llapan runata pampallaman
Jesus jamachiran. Janchis tantata aptarcurna,
Tayta Diosninchita niran: «Taytallau Tayta, ima
allish tarichilldmashcanqui.» Jinarcur paquircur-
paquircur, purishijnincunata macallaran runacu-
nata aypunanpaj. Paycunana llapan runata ay-
puran. 7 Ishcay-quimsa acapa pisciducunatapis

charaycaran. Chay piscdducunatapis aptarcur, ni-
ran: «Ima allish tarichilldmashcanqui, Tayta.» Jinar-
cur aypucachiran.

8 Runacunana puchupacushancaman
micupacdriran.  Puchupacushanta shuntaptin,
janchis canista juntataraj puchuran.

9 Micujcunaga ¢huscu waranga-ima (4,000)
caran. Micucurcuptinna, llapan runata Jesus
niran: «Wasiquicunaman cuticariy» 10 Jinarcur
purishijnincunawan blitiman jigarcur, Dalmanuta
quinranman chimparan.

Jesusta ashipashan

San Mateo 16.1-4; San Lucas 12.54-56

11 Chaura fariseucuna Chayaycur, Jesusta
achiquita ashiparan. Tincupar niran: «Tayta
Diosninchi camacéchiyninpa md, imallatapis
ruray.» 12 Chaura llaquicushpan wiyéachipaypa
Jesus niran: «iImanirraj achdquita ashipamaj
shamunqui? Sumaj tantiyacunquiman. Tayta
Diosninchi camacéchiyninpa imallatapis rurandta
munaptiquisi, mana imatapis rurashachu.»
13 Chaymi fariseucunata jaguiycur, bitiwan
chimpaman aywacuran.

Libadtirawan fariseucunata tincuchishan

San Mateo 16.5-12

14 Jesuspa purishijnincuna micuy apayta
jungaycériran. Juc tantallata biitichu apaycaran.
15 Aywarcaycashanc¢hu Jesus pifiaparan:
«Fariseucunapa, mandaj Herodespa libaduranta
ama Chasquipanquichu» nir. 16 Purishijnincunana
quiquin-puralla parlanacériran: «Tantata mana
apamushanchipitachi wiyédchipaycdmanchi» nir.

17 Tapunacuycashanta  musyar Jesus
niran:  «/Imanirtaj;  Tanta mana canchw
ninacurcaycanqui? Ricaycarpis, ¢manachu

tantiyacunquiraj? ¢Chucru shunguchu canqui?
18 Tantata aypdachishéta ricaycarpis, japra-nirajmi
carcaycanqui. Tayta Diosninchipa shiminta
willacuycaptipis, upa-nirajmi carcaycanqui.
¢Llapanta jungashcanquichuraj? 19 sImanirtaj
pichga tantallata pichga waranga (5,000) runa-
cunapaj aypdachishata manachu yarparanqui?
Chay junaj, ¢ayca canistatataj puchupacushanta
shuntarayqui?» Purishijnincunana niran: «Chunca
ishcaywanta.» 20 Janchis tantata ¢huscu waranga
(4,000) runacunapaj aypachishdpita, ¢ayca
canista juntatataj shuntarayqui?» Paycunana:
«JanChistam» niran. 21 Jesuisna niran: «Chaycunata
ricaycarpis, ¢manachu tantiyacarinquiraj?»

Betsaida marcachu japra runata Jesus
allchacdchishan

22 Chaypita Betsaida marcaman chayaran.
Chaychu carcaycaptin, japra runata
Chayachimuran:  «Maquiquiwan yataycapallamay.
Allchacaycachipalldmay, ari» nir. 23 Chaura
maquinpita charicurcullar, marca wajtanman
Jesus pusharan. Nawin¢hu tuwapuran.
Maquinwan yataran. Nircur tapuran:
«¢Imallatapis ricanquichu?» nir. 24 Rama-ramalla
ricashpan:  «Runacunata ylra-niraj puriycajta
ricd» niran. 25 Yapay maquinwan yatarcuptin,
sumaj ricachacurishan¢hu allina ricaran. Nawin
allchacicuranna. 26 Jesdsna niran: «Marcaman
mana yaycullar wasiquiman cuticuy.»

Jestus Washdcuj cashanta Pedro rimariycushan
San Mateo 16.13-20; San Lucas 9.18-21

27 Chaypita Cesarea Filipo marca quinranman
purishijnincunawan Jesus aywaran. Aywarcay-
cashanchu purishijnincunata tapuran: «Runacu-
napdga, ¢pitaj cayca?» nir. 28 Chaura niran: «Waquin
runash nin: Ushyachicuj Juan.» Waquinnash:
«<Elias» nin. Waquinnash: <Pi carpis, Tayta Dios-
ninchipa willacujnin canga> nin.»

29 Chaura quiquincunata Jesus tapuran:
«Jamcunapdga, ¢pitaj caycd?»  nir.  Pedruna
niran: «Washdcujmi canqui. Tayta Diosninchi
cathamushcashunqui.» 30 Chaura mana
willacunanpaj Jesus sumaj willaparan.

Warluyman ¢hayananta Jests musyachicushan
San Mateo 16.21-28; San Lucas 9.22-27
31 Chaypita purishijnincunata Jesus niran: «Tayta
Diosninchi cachamasha. Chaypis sumajraj fiacashaj.
Mayur runacunapis, mayur ciiracunapis, Moiséspa
shiminta yachajcunapis wasguimanga. Juyupa
Nacachimanga. Wafiuchimanga. Chaypis quimsa
junajta Tayta Diosninchi cawarachimanga.»
32 Chaynuy nir mana chapacullarna willapécuran.

Pedruna yata jayarcur, pifiacuran. 33 Chaura
Jesuspis waquin  purishijnincunaman  ricdrir,
ullgliparan: «Pedro, Supaymi canqui. Washata
ayway. Chapata ama ruramaychu. Tayta Dios-
ninchipa shiminta c¢harcundta michaycdmanqui.
Imatapis munapashayquita runacunalla ashin.
Tayta Diosninchipa shungun yarpashanwanmi
ichanga mana tincunchu» nir.

34 Chaypita llapan juturajcunatapis,
purishijnincunatapis ~ jayarcur, Jesus niran:
«Pipis purishimayta munar, quiquinpa
shungun munashanta ama ruranmanchu.
Manchdga nuwa-janan facachiptinsi, ruschu
wafiuchiptinsi, shimita wiyacuchun. 35 Nacaytapis,
wafuytapis manchacur maqui¢chu puriyta
mana munar, ushyacayman c¢hayangapaj.
Maqui¢hu purir llapanninta jaguijcunam
ichanga, alli willacuynita wiyacujcunam ichanga,
imaycamanpis Tayta Diosninchipa maquinchu
cawanga.

36 «Sumaj ricuyayta tarirpis ushyacayman
Chayaptin, ricu cayninga, ¢imapdraj alli? 37 ¢Ricu
cayninga Tayta Diosninchipa faupanman
Chayachingachuraj?

38 «Tayta Diosninchi ca¢hamasha. Pipis shimita
mana wiyacuptin jananpachicuj car, juchachu
arujcunapa faupan¢hu wasguimaptin, nuwapis
janaj pachapita achic-achicyaycar cutimur was-
guishami. Cutimuptiga, Tayta Diosninchipa anjil-
nincunapis achic-achicyaycar yanagamanga.»

9

1 Jananmanpis Jesus niran: «Sumaj
tantiyacunquiman. Tayta Diosninchi munayniyuj
cashpan llapan runata maquinchu purichinga.
Chayta waquinniquipis manaraj wafiullarmi
ricanquipaj.»

Juc-nirajman Jesus ticracurishan
San Mateo 17.1-13; San Lucas 9.28-36

2 Chaypita sujta junajta Pedruta, Santiaguta,
Juanta pushacurcur puntaman Jesus
jigaran.  Puntachu quimsan purishijnincunalla
ricapaycaptin, achic-achicyaycajman Jesus
ticracuriran. 3 Midananpis llutpi utcunuy
achicyaypa achicyacurcuran. Chaynuy pi
tacshacurpis, mana yurajyachinchu. 4 Unay
willacuj Eliaswan Moiséspis ricariparcur, Jesiswan
parlaycaran.

56 Chaura purishijnincuna juyupa manchar-
icdcuran. Rimapacuytapis mana camépacuranchu.
Chaypis Pedro sumaj mana yarpachacullar niran:
«Tayta Jesus, cayChuiga alli juydcuymi. Quimsa
tacmata rurarishaj: jucta jampaj, jucta Moiséspaj,
jucta Eliaspaj.» 7 Chaynuy ricapaycaptillan,
quimsanta pucutay chapacurcuran. Pucutay
rurinpitana  Tayta  Diosninchi  nimuran:
«JesUsga cuyay Wawdmi. Shiminta wiyacuy.»
8 Purishijnincunana rica¢hacurishan¢hu quiquillanta
Jesusta ricaran. Waquin mana carannachu.

9 Puntapita yarpaycimushan¢hu
purishijnincunata Jesus willaparan: «Tayta
Diosninchi cachamasha.  Canan ricashayquita
pitapis ama willapanquichu wafushépita
manaraj cawarimushdcaman» nir. 10 Quimsan
musyajcuna pitapis mana willaparanchu.
Ichanga quiquin-puralla parlanacériran:
«¢Imanuyparaj wafiushanpita cawarimunga?» nir.

11 Chaynuy niptin, paycuna tapuran:
«¢Imanirtaj  Moiséspa  shiminta  yachajcuna
willacun:  «Elias shamushanpitaraj Washacuyj
shamunga> nir?» 12 Chaura Jesus niran: «Au,

rasunpa Elias cutimur, runacunata anyapanga
Tayta Diosninchipa shungun munashannuy
cawananpaj. Chaypis Tayta Diosninchipa shimin
isquirbirashan¢hu nin: <Tayta Diosninchipa
cachan captinsi, Washdacujta runacuna facachinga.
Pampaman c¢hurar, wasguingapaj.> 13 Chaypis
tantiyacunquiman. Elias mayna shamusha.
Paytapis Tayta  Diosninchipa  shiminc¢hu
isquirbirashan-jina tucuyta rurasha. Juyupa
Nacachisha.»

Supay pucllacush wamrata Jesus allchacdchishan

San Mateo 17.14-21; San Lucas 9.37-43

14 Chaura waquin purishijnincunaman
cutir, achcaj runa juturpaycajta tari-
ran. Purishijnincunana Moiséspa shiminta
yachajcunawan tincupdénacurcaycaran. 15 Jesusta
ricar, wamayar juclla tariparan.

16 Chaura Jesus tapuran: «¢Imapitataj
tincupénacurcaycanqui?»  nir. 17 Juc runana
Chaupipita nimuran: «Tayta, supay upayéachishan
wamrata apalldmushcd. 18 Charir, maychiipis
sajtar ushyan. Lausallana shiminpita aycun.
Quirunta cach-caChyaylla uc¢hun.  Uyutacécun.
Waquin purishijniquicunata mafiacurd supayta
jargunanpaj. Ichanga mana camépacuranchu.»

19 Jestusna niran: «Jamcuna Tayta Diosninchi-
man mana yupachicunquichu. ¢Imaycamanraj
tantiyachishayqui? Mana yupachicamaptiquim,
yamacashcéna,» Wamrapa papénintana niran:
«Wamrayquita ma, apamuy.»

20 Chaura apapuptin Jesusta ricérir, supay
wamrata sajtar ushyariran. Chaymi wamra

juchpacatharanraj. Lausallata ajturan. 21 Chaura
wamrapa papdninta Jesus tapuran: «¢Imaypita-
pachanataj jishyan?»  nir.  Tapuptin, niran:
«Mallwa cashanpita-pacha. 22 Achca cutina
wafiuchiyta munar, ninamanpis, yacumanpis
jitarpuran. Tayta, camdpacur, llaquipaycalldmay.
Yanapaycalldmay, ari.»

23 Chaura Jesus niran: «/lmanirtaj: «Camdpacur,
yanapaycallimay> nimanqui? Tayta Diosninchi-
man yupachicuptinchi, paymi llapantapis ca-
macdchin.» 24 Chaura wamrapa papénin juclla ni-
ran: «Payman yupachicimi. Sumaj yupachicunépaj
yanapaycalldmay, ari.»

25 Chay-chicaj runa jutucarcaycajta ricar,
Jesus supayta pifiacuran: «Upaydchicuj supay, cay
wamrata cachariy. Imaypis ama cutimuynachu»
nir. 26 Chaura wamrata cachariycuran.
Sajtar ushyarir, japarir, supay aywacuran.
Wamraga wafiush-jina jitacdcuran. Chutaraycajta
ricar, waquin runacuna: «Wahiucdcushanam»
ninacdriran. 27 Maquinpita Jesus chutariptinmi
ichanga, wamra i¢hicurcuran.

28 Chaypita juc wasiman Jesus yaycuran.
Purishijnincunana pacayllapa tapuran:
«¢Imanirtaj nuwacuna supayta jarguyta mana
camépacushcdchu?» nir. 29 Chaura niran: «Chay-
niraj supayta Tayta Diosninchita mafiacurraj
jargunchi.»

Wartuyman Chayananta yapay Jesus musyachi-
cushan
San Mateo 17.22-23; San Lucas 9.43-45

30 Chaypita Galilea quinranpa Jesus
aywaycaran. Pipis musyananta mana
munaranchu. 31 Manchéga purishijnincunallata
tantiyachir niran: «Tayta Diosninchi ca¢hamasha.
Chaypis juc runa charimar, juyu runacunapa
maquinman Chayachimanga. Paycunana
wafhuchimanga. Quimsa junajtam ichanga
cawarimushaj.» 32 Purishijnincunam ichanga
tantiyayta mana atiparanchu. Tapucuytapis
manchacuran.

Alliricash cayta ashijcunapita tantiyachishan
San Mateo 18.1-5; San Lucas 9.46—48

33 Chaypita Cafarnaun marcaman chayaran.
Wasinman yaycurir, purishijnincunata Jesus
tapuran: «¢Imanirtaj  tincupénacushcanqui?»
nir. 34 Tapuptin, llapan upéllacaycériran.
Aywaycashanc¢hu mayna tincupdnacush caycaran:
«¢Mayganchiraj mayur cayman Chayashun?» nir.

35 Chaymi  Jesus  c¢hunca  ishcaywan
purishijnincunata niran:  «Pipis mayur cayta
munar, jipata purij cachun. Llapanpa mandu-
rurajninraj cachun.» 36 Jinarcur llapanpa
ricay flawinchu wamrata jayarcur margacurcur,
37 niran: «Yupachicamashan-janan wamracunata
alli ricajcuna nuwatapis alli ricaman. Nuwata
alli ricamar, cachamaj Tayta Diosninchitapis alli
rican.»

Tincupdicujwan yanapdcujpita rimashan
San Mateo 10.42; San Lucas 9.49-50
38 Jinarcur Juan niran: «Tayta, nimashayquin-
uylla  supayta  jarguycajta  ricapécushca.
Chaypis mana purishimaptinchi, michapdcushcé.»

39 Jesusna niran: «Ama michanquimanchu. Pipis
yupachicamashan-janan Tayta Diosnillanchi ca-
macdchishancunata rurar, mana ashllimangachu.
40 Mana chiquimashpanchi yanapaycdmanchi.
41 Pipis: <Washdcuj Jesuspa purishijnin canqui
nir yacullatasi macyaycushuptiqui, Tayta
Diosninchipis alli ricar ayninta cutichinga.»

Juchaman mana ¢hayananpaj pifiapashan

San Mateo 18.6-9; San Lucas 17.1-2

42 «Wamra-jina llapan shungunwan nuwaman
yupachicamajcunata  juchaman janchajcuna
wafiuyman Chayachun. Jatun-caray marayta
cuncanman wallgaparcur yacu ruri-ruricaman
wicaparinman.

4344 «Maquiqui juchata aparicachishuptiqui,

muturinquiman. Ishcay maquiyuj caycar
chacaj pachaman aywanayquipita alli canman
juc-caj maquiyujlla cawaptiqui. Chacaj

pachachu nina imaypis mana upingachu.”
4546 Chaquiqui juchata aparicachishuptiqui,
muturinquiman. Ishcay ¢haquiyuj caycar chacaj
pachaman aywanayquipita alli canman juc-
caj Chaquiyujlla cawaptiqui. 47 Nawiqui juchata
aparicachishuptiqui, ujtirinquiman. Ishcay
Nawiyuj caycar chacaj pachaman aywanayquipita
alli canman juc-caj fawiyujlla manchapacur
cawaptiqui. Tayta Diosninchita manchapacur,
maquin¢hu cawachishunquipaj.

9:43-44 Unay-unay Bibliachu birsiculu 44-tapis, 46-tapis mana
caranchu. Jipataraj birsiculu 48-wan tincunanpaj yapasha.

48 («Chacaj pachac¢hu aycha curucuna mana
waniunchu.
Ninapis mana upinchu.»™

49 «Pitapis juchaman jancéhajcunata llapantam il-
lararachinga cachi ruparishan-jina.

50 «Cathipis sumaj alli. Puchguynin illaript-
inmi ichanga, ¢yapay puchguyninman cutichin-
quimanchuraj? Mana. Chaymi cachi alli cashan-
jina jamcunapis Tayta Diosninchipa shungun mu-
nashannuylla cawanquiman. Alli ricanacur, juc
shungulla cawanquiman.»

10

Majayujcuna mana raquicdnanpaj willapashan

San Mateo 19.1-12; San Lucas 16.18

1 Cafarnaun marcapita Judea quinranman
aywacur, Jordan mayuta Jesus chimparan.
Chay¢chu achcaj runa jutucaptin, imaypis
yachachicushannuylla yachachiran. 2 Waquin
fariseucuna achdquita ashipar, Jesusta tapuran:
«(Runa warminpita raquicdnan camacanchu?»
nir. 3 Jestsna tapuran: «Moiséspa shimin,
(imanirantaj?» 4 Fariseucunana niran: «Paymi
auniran: <Actaman jamaycachir, warmiquiwan
raquicar, jargurinquiman> nir.»*

5 Jesusna niran: «Chucru shungu captiqui
shiminta isquirbir, raquicinayquita Moisés
auniran. 6 Chaypis cay pachata camashan
wichan Tayta Diosninchi warmitapis, ullgutapis
ruraran.” 7 Runa warmita ashir, maman-taytanpa

* 9:48 Isaias 66.24.  10:4 Deuteronomio 24.1-4. = 10:6
Génesis 1.27.

maquinpita llucshicunman. 8 Warmillanwan
juyar, ujllardnacun juc shungulla cawananpaj.
Ishcaj cashpansi juc shungulla cawan. ° Chaymi
Tayta Diosninchi majachacédchishanta runa mana
raquicdchinmanchu.»

10 Chaura wasiman chayar, purishijnincunapis
Jesusta tapucuran. 11 Tapucuptin, Jesus
tantiyachiran: «Juc runa majanta jaguiriycur
juc warmiwan majachacarga, juchata aparicun.

Unay-caj warminta jananpaycdchin. 12 Juc
warmipis majanta jaguiriycur juc runawan
majachacarga, juchata aparicun. Unay-caj

majanta jananpaycdchin» nir.

Wamracunapaj Tayta Diosninchita

mariacapushan
San Mateo 19.13-15; San Lucas 18.15-17

13 Waquin runacunana Jesusman Chayaran:
«Yataycur mallwa wamrédcunapaj Tayta Diosnin-
chita mafiacapamay, ari» nir. ~ Wamracunata
Chayachijta ricarmi ichanga, purishijnincuna
pifiacuran.

14 Michaycajta ricar, Jesus pifiacuran: «Ama
michaychu. Wamracunata apamuchun.
Shacamuchun. Wamra alli shungu cawashan-jina
alli shungu runacunalla Tayta Diosninchiman
yupachicushpan maquin¢hu cawan. 15 Sumaj
tantiyacunquiman. Tayta Diosninchipa
maquin¢hu cawanayquipaj wamracuna-jina
wiyacunquiman. Manchdga maquinchu mana
cawanquipdchu» nir. 16 Jestisna wamracunata
margarcur-margarcur, umanta maquinwan

yataycur-yataycur mafacapuran: «Taytallau Tayta,
cay wamracunata sumaj yanapaycullay» nir.

Puchuy-puchuy jananchu cawaj runa Jestswan
parlashan
San Mateo 19.16-30; San Lucas 18.18-30

17 Chaypita Jesus aywacunanpaj caycaptin, juc
runa juclla ¢hayarcur, jungurpacuycur tapuran:
«Alli Tayta, ¢imatataj rurdman Tayta Diosninchipa
NaupanChu imaycamanpis cawandpaj?» nir.

18 Jesusna niran: «/Imanirtaj; <Allb niman-
qui? Tayta Diosnillanchi alli. 19 Paypa shiminta
musyanqui. Ama wafiuchicunquichu. Majayquita
ama jananpachinquichu. Ama suwacunquichu.
Runa-masiquita ama tumpanquichu. Ama llul-
lapdcunquichu. Mamayqui-taytayquita alli rican-
qui.»™ 20 Chaura niran: «Tayta, wamra cashépita-
pacha chaycunata llapallantam ¢harcushcé.»

21 Chaynuy niptin, alli fiawinpa ricapérir,
Jesus niran: «Jucrdmi pishishunqui.  Llapan
imayquicunatapis ranticuycur pishipacujcunata
aypurir, purishimay. Chayrdmi imaycamanpis
Tayta Diosninchipa maquin¢hu cawanquipaj.»
22 Chaynuy niptin, runapa shungun ishquicécuran.
Puchuy-puchuy jananchu juyashpan juyupa
llaquish aywacuran.

23 Chaura Jesus ricachacurir, purishijnincunatana

niran: «Puchuy-puchuy jananchu cawajcuna
Tayta Diosninchipa maquinchu cawananpaj
sumaj sasa.» 24 Niptin, purishijnincunapis

mancharicdcuran. Chaymi Jesus niran: «Wawacuna,

* 10:19 Exodo 20.12-16; Deuteronomio 5.16-20.

Tayta Diosninchipa maquinc¢hu cawayga sumaj
sasa. 25 «Camillw nishan jatun-caray uywa
aujapa flawinpa ushtuyta mana jushan-jina
puchuy-puchuy jananc¢hu cawajcunapis Tayta
Diosninchipa maquinc¢hu cawayta mana junchu.»

26 Chaynuy niptin, purishijnincuna juyupa man-
charicdcuran: «Chaynuy captin, ¢piraj Tayta Dios-
ninchipa fiaupanman Chayanga? ¢Piraj jishpichish
canga?» nir. 27 Llapanta ricapérir, Jesus niran:
«Runacunaga ushyacajllam. Chaymi alli cawarpis,
sasdchicun. Tayta Diosninchipdmi ichanga imapis
mana sasachu. Payga munayniyujmi pitapis
Raupanman Chayachinanpaj.»

28 Pedruna niran: «Tayta, nuwacuna llapan
imdcunatapis jaguiycurmi, purishiycaj.» 29 Jesusna
niran: «Sumaj tantiyacunquiman. Pipis nuwa-
raycur, Tayta Diosninchipa alli willacuyninta
willapdcunan-raycur wasinta, mayurnincunata,
shullcancunata, mamanta, taytanta, wamrancu-
nata, Chacrancunata jaguiycujga 30 cay pachachu
pachac (100) janapaytam taringa. Nacash caycarsi,
wasincunata, mayurnincunata, shullcancunata,
mamancunata, wamrancunata, Chacracunatapis
taringa. Tayta Diosninchipa fiaupanman Chayarpis,
mana ushyacaj cawaytapis taringa. 31 Ima
captinpis, sumaj tantiyacunquiman. Cay
pachachu achcaj runa alli ricash captinsi,
Tayta Diosninchipa fiaupanman Chayar, mana alli
ricashnachu canga. Waquincunatam ichanga
Tayta Diosninchi alli fiawinpa ricanga runa-masin
pampaman ¢hurash captinsi.»

Quimsa cutipana wafiuyman Chayananta Jests

musyachicushan

San Mateo 20.17-19,; San Lucas 18.31-34

32 Chaura Jerusalén marcaman Jesus wichaypa
Naupaptin, purishijnincunapis mancharish
aywaycaran. Waquin jatirajcunapis mancharish
aywarcaycaran. Chaura c¢hunca ishcaywan
purishijnincunallata ~ shuntarcur, imamanpis
Chayananta willar, Jesus niran: 33 «Jerusalén
marcaman  aywaycashanchita  musyanqui.
Tayta Diosninchi cachamasha. Chaypis waquin
runacuna mayur clracunapa magquinman,
Moiséspa shiminta yachajcunapa maquinman
Chayachimanga. Paycunaga  wafiuyman
jitarpamanga. Wafiuchiménanpaj jdpa runacunapa
maquinman ¢hayachimanga. 34 Jdpa runacunana
pampaman cChuramanga. Tuwapamanga.
Wascamanga. Warfiuchimanga. Wafiuchimaptinsi,
quimsa junajta cawarimushaj.»

Munayniyuj cayta ashijcunapita tantiyachis-
han

San Mateo 20.20-28

35 Chaura Zebedeupa wamran Santiaguwan
Juan Jesusman ashurcur niran: «Tayta,
mafacushdta aunimay, ari.» 36 Chaura ]esus
tapuran: <<¢ImaChuta_] yanapéashayqui?» nir.
37Tapuptin, niran: «Tayta, mayur mandaj cayman
Chayar, nuwacunatapls mandéshinajpaj Churamay.
Jucnita diricha-caj ldduyquiman jamachimay;
jucnitana isquirda-caj laduyquiman.»

38Jesusna niran: «Imata mafiacaycdmashayquitapis

mana musyanquichu. Tapushayqui. Juyupa
Nacarcachir wafluchimashan-jina rurashuptiqui,



SAN MARCOS 10:39 xlviii SAN MARCOS 10:47

¢iChipunquimanchuraj?» 39 Paycunana niran: «Au.
I¢hipushdmi.» JesUsna niran: «Rasunpam facashé-
jina Tacanquipaj. Wartiushé-jina wafiunquipaj.
40 Chaypis mandéashiménayquipaj Churanaj mana
camacanchu. Chaytaga Tayta Diosnillanchi
camacadchisha. Paymi acracushancunata
diricha-caj ladumanpis, isquirda-caj ladumanpis
jamachinga.»

41 Santiaguwan Juan mafiacushanta wiyar,
Chuncaj purishij-masincuna ullgucaycériran.
42 Chaura llapanta jayaycur, Jesus niran: «Jdpa
runacuna juc-niraj cawashanta musyanqui.
Paycuna Tayta Diosninchita mana manchapa-
cunchu. Mayur auturdénincunapis ullgurcur-
ullgurcur, nishan-nishan marca-masincunata
imatapis rurachin. 43 Jamcunam ichanga
chaynuy ama canquimanchu. Munayniyuj
cayta munar, llapantaraj yanapanquiman.
44 Mandaj cayta munar, llapanpa manduntaraj
ruranquiman. 4 Tayta Diosninchi cachamasha.
Chaypis mana munayniyuj cayta ashirchu
shamushcd; manchdga pi-maytapis yanapandpaj.
Tayta Diosninchipa maquinchu cawananpémi
cawaynipa Chaninwan may-may runata
jishpichishaj.»

Japra Bartimeuta Jesus allchacdichishan

San Mateo 20.29-34; San Lucas 18.35-43

46 Chaypita Jeric6 marcaman chayaran.
Marcapita purishijnincunawan Jesus aywacuptin,
runacunapis achcajmi aywadashiran. Caminu
wajtallan¢hu Timeupa wamran japra Bartimeo
mafiapacuycaran. 47 Nazaret runa Jesus

aywaycashanta wiyar, sumaj jayacuran: «Unay
mandaj Davidpa willcan Jesus, llaquipaycalldmay,
ari» nir. 48 Runacunana ullgliparan: «Upéalla»
nir. Chaypis callpacuycurraj jayacuran: «Unay
mandaj Davidpa willcan Jesus, llaquipaycalldmay,
ari» nir.

49 I¢hiycur, japrata Jesus jayachiran. Jayajcu-
nana Bartimeuta niran: «Ama manchacuychu.
Jucllash aywanqui. Jayaycédshunqui.» 39 Chaura
jacunta jitariycur, juclla Jesusman aywaran.
51 Chayaptin, Jesus tapuran:  «;lmallachiitaj
yanapéshayqui?» nir. Japrana niran: «Tayta,
Nawl ricananta mund.» 52 Chaura Jesus
niran: «Cuticuyna.  Yupachicamashayquipita
allchacashcanqui.» «Allchacashcanqui» niptin,

rasunpa ricaran. Ricar, Jesus aywashanpa
aywararn.

11

Jerusalén marcaman Jestus Chayashan

San Mateo 21.1-11; San Lucas 19.28-40; San
Juan12.12-19

1 Jerusalén marcaman Jesus yaycupaycar,
Betfagé  marcaman, Betania marcaman
Chayaycaran. Chay marcacuna quinranchu Ulibus
punta caran. Ishcaj purishijnincunata cachar,
Jesus 2 niran: «Wac chimpa tacsha marcaman
aywariycuy. Chayar, manta biiruta tarinquipaj.
Pipis mana muntacunrdachu. = Watarashanpita
pascarir, apacamunqui. 3 Pascaycaptiqui
pipis michashuptiqui, ninqui: <Mandamajnitash
mafianqui. Cutirachipamushayqui.» »

4 Chaynuy niptin, purishijnincuna aywaran.
Chayar, wasi puncuchu biiru wataraycajta tariran.
Pascapacuycaptin, > waquin runa tapuran:
«¢Imapdtaj blruta pascaycanqui?» nir. 6 Chaura
Jesus nishanta willaptin, mana micharannachu.

7 Chaura biruta Jesisman aparan. Jacuncunata
shawaparcur, Jesusta muntachiran. 8 Biirun
muntash  Jesus aywaycaptin runacuna
cushicuywan jacuncunatapis, jachapa
rdmancunatapis caminuman mashtapuran.
9 Jesuspa  jipanta-flaupanta = aywajcunapis
cushicushpan japarpararan:

«Taytallau Tayta, washaycalldmay, ari.
Tayta Diosninchi cachamushan runa alli ricash cay-

cullachun.
10Ima allish unay mandaj David mandashan mar-

cata jatarachinanpaj shamusha.
Janaj pachachu cawaj Tayta Diosninchita alliman
¢hurayculldshun» nir.™
11 Jerusalén marcaman Jesus Chayarna, Tayta
Diosninchipa wasinman yaycuran. Sumaj rica-
pacurir pacha chacanaycaptinna, Betania marca-
man ¢hunca ishcaywan purishijnincunawan-ima cu-
ticariran.
Jigus yiira chaquicdcunanpaj Jesus mafiacushan

San Mateo 21.18-19 ) ]
12 Warannin Betania marcapita Jesus

llucshiptin, yargay chariran. 13 Carushnijé¢hu
jiguspa yuran birdiraycajta ricdriran. Chaymi
wayuynin ashij aywaran. Chayar, wayuyninta
mana tariranchu. Wayunan wichan mana

* 11:10 Salmo 118.25-26.

¢hayamuptinraj, Ujallanta tariran. 14 Chaymi
jigus ylrata Jesus niran:  «Cananpita mana
wayunquipdnachu. Wayuyniquita pipis mana
imaysi micunganachu.» Wiydchipaypa nishanta
purishijnincunapis wiyaran.

Tayta Diosninchipa wasinpita rantipacujcu-
nata jargushan

San Mateo 21.12-17; San Lucas 19.45-48; San
Juan2.13-22

15 Jerusalén marcaman cChayar, Tayta
Diosninchipa wasinmanna Jesus aywaran.
Wasinpa sawanninpita ranticujcunatapis,
rantipacujcunatapis jarguran. Jillay rucapacuj
runacunapa misancunatapis jillaynintinta
sajtar ushyaran. Paluma ranticujcunapa
jamanancunatapis wicapar ushyaran. 16 Tayta
Diosninchipa wasinpa sawanninchu ima-imata
rantipaj purichinantapis micharan.

17 Llapanta wicapar, runacunata tantiy-
achiran: «Tayta Diosninchipa shiminc¢hu nin:
«<Wasiga chay-tucuy marcapita sharcamur
mafiacamajcunallapdmi.»™ Jamcunam ichanga
suwapa machayninman ticrachishcanqui» nir.

18 Allita willapdcuptin, runacuna Jesusta
alliman cChuraran. Payta manchapacuranna.
Chaymi mayur ciiracunawan Moiséspa shiminta
yachajcuna mancharicédcushpan Jesusta imanuypa
wafuchinanpdapis ashiran.

19 Pacha chacanaycaptinna,  marcapita
purishijnincunawan Jesus aywacuran.

* 11:17 Isaias 56.7.

Tayta Diosninchiman yupachicuypita
tantiyachishan

San Mateo 21.20-22

20 Warannin tuta aywar, jigus yiira sapincaman
chaquiraycajtana ricaran. 21 Chaura Jesus nis-
hanta yarpdrir, Pedro niran: «Tayta, mé, ricay.
Chapata rurashayqui jigus yiira chaquicdcusha.»

22 JesUsna niran: «Imatapis mafiacur, Tayta
Diosninchiman sumaj yupachicuy. 23 Sumaj
tantiyacunquiman. Yupachicurga, tagay
puntatapis ninquiman: «Caypita yacu
plUsuman jigacurpuy.» Llapan shunguyquiwan
yupachicur niptiqui, é&nirmi tagay punta
yacuman jigacurpungapaj. 24 Tayta Diosninchita
mafhacur llapan shunguyquiwan vyupachicur,
mafacushayquita ¢hasquinquipaj. 25 Tayta
Diosninchita mafacuycashayquiChu pitapis
jagayachishayquita yarpérir, wanacuy. Llapanta
jungay. 26 Chaynuypa janaj pachachu tiyaj Tayta
Diosninchipis llapan jucha aparicushayquita
jungangapaj.»

Jesus munayniyuj cashan

San Mateo 21.23-27,; San Lucas 20.1-8

27 Chaypita Jerusalén marcaman cutircur,
Tayta Diosninchipa wasin puncunchu Jesus
puriycaptin, mayur cliracuna, Moiséspa shiminta
yachajcuna, mayur runacunapis 28 tapuran: «;Pitaj
cachamushcashunqui? ¢Pipa  munayninwantaj
imacunatapis ruraycanqui?» nir.

29 Jesusna niran: «Nuwapis md, tapucushayqui.
Willamaptiqui, pi cac¢hamashantapis willashayqui.
30 Juanta ushyachicunanpaj, ¢pitaj cachamusha:

Tayta Diosninchichu, runa-masillanchu? Ma4,
willamay. Willamaptiqui, willashayqui.»
31Chaura quiquin-pura parlanacdriran: « <Tayta
Diosninchi cachamusha> niptinchi: <« Imanirtaj
mana wiyacushcanquichu? niméshun. 32 «Runa-
masinchicunalla cachamusha> niytapis mana
camdpacunchichu.» Runacunaga Ushyachicuj
Juanta cChasquicush caran: «Tayta Diosninchipa
willacujninmi» nir. 33 Chaymi Jesusta niran:
«Tapumashayquita mana musyachu.» Chaura

Jesuspis niran: «Mana camdpacuptiqui, Ppi
cachamashanta nuwapis mana willashayquichu.»

Chacrayujwan tincuchiypa willapashan
San Mateo 21.33-46; San Lucas 20.9-19
1 Chaura tincuchiypa willapécur Jesus niran:
«Juc Chacrayuj runash tibastamururan. Ushyaypash
plrgaran Ubasta japchinanpépis piisutash ruraran.

Chacranta tépananpénash tiiri wasita pirgachiran.
Jinarcur ¢hacra runacunata allimshaycurshi, jucla
marcapa aywacuran.

2 «Ubas pallay ¢hayamuptin, uywaynintash
cachacuran: Dirichiita shuntamuy>  nir.
3 Cactha cChayaptin allimshacuj runacuna
sumaj magaraycdrirshi, jinallata jarguriran.
4 Chaura ¢hacrayuj juc uywaynintanash
caChacuran.  Paytapis sajmaycdllarshi, umanta

rachipariran. Ashllir ushyaran. 5> Chaura
Chacrayuyj juc uywaynintanash cachacuran.
Paytapis wafiuycachiran. Chaypis cChacrayuj

runa achcajtarashi cachacuran.  Paycunatapis

waquintash  magaran. Waquintanash

wafluycachiran.

6 «Chaypita jucsi caycasharashi cachacunanpaj.
Yarpachacuriycurshi, cuyay wawanta cachacuran:
«Quiquipa wamrdta manchapacungam> nir.
7 Chacrayujpa wamranta ricarshi ichanga,
allimshacujcuna quiquin-puralla parlanacériran:
Tagay wamrallanpdmi llapan imancunatapis
papénin jaguipaycunga. Chaymi wafiurachishun.
Chaura cay ¢hacranuwanchipaj canga.» 8 Chaynuy
nirshi, Chacrayujpa wamranta charipécuran.
Waftiuycachiran. Ayantanash  Chacranpita
wicapariran.»

9 Willapariycur, Jesus tapuran: «Canan maé,
willamay. Chacrayuj cutimur, gimataraj ruranga
chay Chacra runacunata? Chay Chacra runacunata
wafiurachinga. Chacrantapis juctana allimshacunga.
10 4 Tayta Diosninchipa shiminta manachu liguish-
canqui? Shiminc¢hu niycan:

«Wasi rurajcuna: «Cay rumi mana allichu»
nir wicapashantapis Tayta Diosninchi
simintuta jallarachinanpaj ¢hurasha.»

11 Chaytaga quiquin Tayta Diosninchi

camacdchisha.
Chaypitam cushicurcaycanchi.»*
12 Mayur clracunawan yachajcuna

wiydachipaycashanta tantiyacuriran. ChaymiJesusta
juclla chariyta munaran. Ichanga achcaj runa
juturpaycaptin, mana chariranchu. Runacunata
manchacuran. Chaymi jaguiycur aywacuran.

* 12:11 Salmo 118.22-23.

Jillayta churananpaj tapucushan
San Mateo 22.15-22; San Lucas 20.20-26

13 Chaypita fariseucuna achdquita ashipashpan
ishcay-quimsa fariseu-masincunatawan mandaj
Herodespa purishijnincunata Jesdsman cacharan.
14Jesusman Chayar, paycuna niran:

«Tayta, alli shungu cashayquita musya. Pitapis
Tayta Diosninchipa shimillanta willapanqui. Lla-
pan runata alli ricanqui. Chaymi tapucushayqui.
¢Mandaj Césarpaj jillayta Churashuwanchuraj, man-
achuraj? ¢Churananchi camacanchuraj, manachu-
raj?»

15 Jesusmi ichanga achdquita ashipashanta
musyar, niran: «/lmanirtaj maquichacamayta
munarcaycanqui? Jillayniquita ma, ricachimay.»
16 Chaura jillayta apapuran. Jesusna tapuran:
«illayChu, ¢pipa litrdtuntaj caycan? ¢Pipa jutintaj
isquirbiraycan?» nir. Paycunana niran: «Mandaj
Césarpa.» 17 Jesusna niran: «Mandaj Césarpata
Césarpaj Churay. Tayta Diosninchipata Tayta
Diosninchipaj Churay.» Niptin, mancharishpan
ima rimapacuytapis mana camédpacurannachu.

Wanlushcuna cawarimunanpita tapucushan

San Mateo 22.23-33; San Lucas 20.27-40

18 Chaypita saduceu runacunana JesUsman
Chayaran. Paycuna yarpaj: «Wafiushcuna
mana cawaringapachu» nir.  Chaymi Jesusta
niran: 19 «Tayta Jesus, Moiséspa shiminchu
nin: <Runa wafiucur warminta wawaynajllata
jaguiptin, wafiucuj runapa wauguillan biytidawan
majachacanman.” Mushuj majanwan wamrata

* 12:19 Deuteronomio 25.5-10.

tarishanna wafiucuyj runanpa jutinta apanga.
20 Canan ma, tapucushayqui. Janchis wauguish
caran. Juc wauguish warmiwan majachacaran.
Ichanga warminta ~mana  mirachillarshi
wafiucuran. 21 Chaura juc-caj wauguinnash
warmiwan majachacaran. Ichanga mana
mirachillarshi wafiucuran.  Chaynuyllash juc
wauguiwan, juc wauguiwan majachacasha. 22Juc
warmillawan majachacarcur-majachacarcurshi,

chay janchis waugui wafiucuran. Ichanga
mayganpis warmita mana mirachillarshi,
waliucuran. Llapan wafiushanpa jipantardshi

warmipis wafiucuran. 23 Tayta, mda, willamay.
Wafhushanpita cawarircamur, chay warmi,
¢{maygan wauguipa warmintaj canga janchiswan
majachacash caycar? (Llapanpa warminchuraj
canga?»

24 Jestsna niran: «Jamcuna llutanta
yarparcaycanqui. Tayta Diosninchipa
shimintapis, munayniyuj cashantapis mana
tantiyanquichu. 25 Cawarimuj runacuna
mana majachacanganachu. Anjilcuna-jina
mana ushyacanganachu. 26 Wafiushcuna
cawarimunanta mayna Moisés musyachicuran,
sau? Isquirbirashan libruchu nin: <Shira-
shirachu Tayta Diosninchi niran: «Moisé€s,
unay auquilluyqui Abraham, Isaac, Jacob
wafnush carsi, cawaycan. Tayta Diosnin
caycapti, manchapacaycidman» >* 27 Tayta
Diosninchita cawajcunalla manchapacun; mana
wafiushcunachu. Chaymi jamcuna llutanta

* 12:26 Exodo 3.2-6.

yarparcaycanqui.»

Allicaj yachachicuypita tapucushan
San Mateo 22.34-40 ) ) )
28 Tapupajcunata tantiyachishanta wiyarmi

Jesisman  ashurcur, Moiséspa  shiminta
yachaj runana tapucuran: «Tayta, llapan
yachachicuycunapita, imaygantaj allicaj
yachachicuy?» nir.

29 Chaura Jesus niran: « dsrael runacuna,
wiyacdriy. Tayta Diosninchi jucnayllam. Juc
mana canchu. 30 Llapan shunguyquiwan Tayta

Diosninchita manchapacériy>™ 31 Jananmanpis:
«Quiquiqui  alli  ricacushayqui-jina  runa-
masiquitapis alli ricanquiman. Cay ishcan
yachachicuypita mas allicajga mana cannachu.»*

32 Chaura Moiséspa shiminta yachaj runa
niran: «Allim, tayta. Rasullanta rimashcanqui.
Rasunpa jucnaylla Tayta Diosninchi. Juc mana
canchu. 33 Llapan shungunchiwan Tayta
Diosninchita manchapacushun. Quiquinchi
alli ricacushanchi-jina runa-masinchitapis alli
ricashuwan. Chaura Tayta Diosninchi alli
ricaméshun cuyachicuyninchita, jaracuyninchita
mana ¢huraptinchisi.»™*

34 Chaura yachaj runa allita rimashanta wi-
yar, Jesus niran: «Tayta Diosninchipa maquinc¢hu-
yupayna cawaycanqui.» Chaynuy nishanpita pipis
mana tapuparannachu.

Washdicuj Jesus mandaj Davidpa willcan cashan
San Mateo 22.41-46; San Lucas 20.41-44

* 12:30 Deuteronomio 6.4-5.  12:31 Levitico19.18.  12:33
Oseas 6.6.

35 Chaura Tayta Diosninchipa wasin¢hu
willapdcuycashanChu Jesds niran:  «¢Imanirtaj
Moiséspa shiminta yachajcuna riman: <Washécujga
unay mandajninchi Davidpa willcanmi> nir?
36 Espiritu Santu rimachiptin, quiquin David
niran:
<Tayta Diosninchi Washdcujnita nisha:

«Mandédshiménayquipaj diricha-caj ladiiman
jamacuy cuncharyuyquicunata pampaman
Churandcaman.

Nishayqui-nishayqui munashayquita rurachin-
quipaj» nir.»*

37 «Chaynuy niptin, Washdcuj, ¢rasunpachuraj
Davidpa willcallan canga? ¢Runapa wawanchuraj
canga? Au, paypitam. Chaypis quiquin mandaj
David manchapacur, Taytachacuycan.»

Jesus willapacuptin, runacuna cushish wiya-
paraycaran.

Moiséspa shiminta yachajcunata Jesus pifiapashan
San Mateo 23.1-36; San Lucas 11.37-54; 20.45—-

38 Yachachishpan Jesus niycaran: «Moiséspa
shiminta yachajcunapa llupinpa ama jatinquichu.
Paycuna rucapdcushalla ldsacunachu  purin
runacuna manchapacunanpaj. 39 Shuntacéna
wasicunachuipis flaupa-fiaupallachu jamayta ashin.
Micupacuj jayachiptinpis, allillata jarananta
munan. 40 Majan wafiupacush warmicunapa
imancunatapis ushyapan. Jinarcur, Tayta
Diosninchita sumaj mafiacuj-tucun. Paycunata
Tayta Diosninchi sumaj fiacachinga.»

* 12:36 Salmo 110.1.

Biyiida warmi cuyachicuyninta ¢hurashan

SanLucas21.1-4 o 3
41 Tayta Diosninchipa wasinc¢hu caycar, jillay

Churacuna faupanchu Jesus jamaraycaran. Jillay
Churajcunata ricapaycaran. Puchuy-puchuy
janan¢hu tiyaj runacuna chay-chica jillayta
Churaran, 42 Biyida warmipis pishipacuychu
juyaycar, ishcay Chaniynaj-yupay jillayta ¢huraran.

43 Chayta ricar, purishijnincunata Jesds niran:
«Sumaj tantiyacunquiman. Pishipacuychu
juyaycaj biytida warmi c¢hurashanman waquin
Churashan mana tincunchu. 44 Waquin runa
jillaynin puchuptinraj, churasha. Cay warmim
ichanga pachallanpaj charashantapis llapanta
Churasha.»

13

Tayta Diosninchipa wasinta juchurachinanta
musyachicushan

San Mateo 24.1-2; San Lucas 21.5-6

1 Tayta Diosninchipa wasinpita Illucshiy-
cashanc¢hu juc purishijnin Jestista niran: «Tayta,
mad, ricay. Achic-achicyaycaj rumicunawan
Tayta Diosninchipa wasinta pirgasha.
Sumaj cuyayllapaj, ¢au?» 2 Jestisna niran:
«Musyachishayqui. Imayllaga llapan ricashayqui
ushyacanga. = Rumiwan pirgararsi, llapanmi
jucChurachish canga.»

Runacuna imaman chayananta musyachicushan
San Mateo 24.3-28; San Lucas 21.7-24; 17.22-

3 Chaypita Ulibus puntaman Jesds aywacuran.
Chaychu Tayta  Diosninchipa  wasinman

ricajchu jamaraycaptin, Pedro, Santiago, Juan,
Andrés tapuran: 4 «Tayta Jesus, ¢imaytaj Tayta
Diosninchipa wasinta juchurachinga? ¢Imanaypataj
shimiqui Charcucdnanta musyashaj?» nir.

5 Jesusna niran: «Pipis pantachishurun-
quiman. 6 Achcajmi shamunga: <Nuwata
shuyaraycdmanqui. Washécujmi caycéd» nir. Achcaj
runatam pantachinga.

7 «WacChu-cay¢hu wafiuchinacuy jatariptinpis,
ama manchacdrinquichu. Chaycunaraj cangapaj.
Chaypis cay pacha mana ushyacangaréchu.
8 Cay pacha ushyacinanpidga marcan-marcan

wafiuchinacungapaj. Chay-tucuycChtipis pacha
juyupa sicsicyanga. Muchuy captinpis,
yargaywan runacuna warfiunga. Chaypis

runacuna mana ushyacangardchu. Manchéga
Nacayllardmi jallaringa.

9 «Quiquiquicunapis sumaj tantiyacunquiman.
Chasquicamashayqui-janan mayur Israel
runacunapa maquinman cChayachishunquipaj.
Shuntacdna wasicunaman risu apachishunquipaj.
Chay¢hu sumaj wascashunquipaj. Roma
auturddcunamanpis Chayachishunquipaj., ~ Wacpa-
caypa purichishuptiquipis, shimiquita ama
amucurcunquichu. Manchéga pi-maytapis
nuwapita willapanqui. 10 Cay pacha
manaraj ushyacaptin, Tayta Diosninchipa alli
willacuyninta chay-tucuy marcachu willapacunga.

11 «Auturddcunaman Chayachishuptiqui, —ama
llutdpacunquichu:  «/Imataraj rimashaj? nir.
Manchdga Tayta Diosninchi shimiquiman
Churashallanta rimanquipaj. Espiritu Santu

rimachishunquipaj. Mana  quiquiqui
yarpashayquitanachu rimanquipa;j.

12 «Nuwata Chasquicamashan-janan waugui-pura
auturdicunamanpis Chayachinacunga.  Papéninpis
wamrancunata wafiuyman ¢hayachinga. Wamran-
cunapis maman-taytanta chiquir, wafiuyman ji-
tarpunga. 13 Chasquicamashayqui-janan llapan runa
chiquishunquipaj. Mana yamacallar shimita wiy-
acuptiqui, imaycamanpis maquinc¢hu Tayta Dios-
ninchi cawachishunquipaj.

14 «Tayta Diosninchipa unay willacujnin
isquirbishanta liguir, sumaj tantiyacdrinquiman.
Tayta  Diosninchipa wasinta pampaman
Churaptin, ~ manchapacushantapis ichichiptin,
Judea marcacunapita puntacunaman juclla
jishpicdriy. 15 Wasi puncuc¢hu caycar, ruriman
ama yaycunquimanchu. Imayquicunatapis ama
jurgunquimanchu. 16 Chacrapitapis wasiquiman
ama cutinquimanchu. Midanayquita ama
shuntanquimanchu.

17 «Nacachishan wichan jishyaj warmicunapis,
pishi wamrayujcunapis cuyapaypaj hacanga.
18 Chaymi jishpinayqui junaj tamya wichanman
mana Chayananpaj, Tayta Diosninchita mafacdriy.
19 Chay wichan juyupa fiacay canga. Tayta
Diosninchi cay pachata camashanpita-pacha
chaynuy fiacay mana imaypis caranchu.
Chaynuypis yapay mana imaysi cangapénachu.
20 Wamrachacushancunata llaquipar;,
Tayta Diosninchi chay fiacay junajcunata
wallcayéchinga. Manchéga pipis mana wafiuypita
jishpinmanchu.

21 «Chay wichan pantachicujcuna pantachishu-
runquiman: <Ma4, ricay. Tayta Diosninchi
cachamushan Washécujninchi shamusha. Ma,
ricay. Washaécujninchi  ¢hayaycamun»  nir.
Chaynuy nishuptiquisi, ama Cchasquipanquichu.
22 Chay wichan Washécuj-tucujcuna, willacuj-
tucujcuna ricarimungapaj. Munayniyuj car,
tucuyta ruranga runacunata riguichinanpaj.
Chayta rurar, Tayta Diosninchi acracushan
runacunatapis waquinta pantachinga. 23 Canan
sumaj tantiyacunquiman. Willapénajpaj cashanta
mayna willapashcaj.

Tayta Jestispa cutimunanpita musyachicushan
San Mateo 24.29-35, 42, 44; San Lucas 21.25-36
24 Juyupa Tfacaycuna Chawarcuptillan, inti
wafhucdcunga. Quilla mana achicyanganachu.
25 Istrillacuna shicwamunga Janaj pachapis
juyupa tapsinga.” 26 Chay junajmi Tayta
Diosninchi cachamaptin, nuwata ricamanquipaj
munayniyuj car, pucutay jananc¢hu achic-
achicyaycar cutiycimujta,™ 27 Tayta Diosninchi
anjilnincunata ca¢hamunga acrashan runacunata
chay-tucuypita shuntamunanpaj. Shuntanga
janaj pachapa cantunpita juc-caj cantuncaman.
28 (Jigus yurawan tincuchiypa tantiyacushun.
Yiran chillguiptin, tamya quilla jallaycunanta

musyanchi. 29 Chay-jina willapashécuna
Charcuptin,  cutimund@ caycashanta tantiy-
acarinquipaj. 30 Sumaj tantiyacunquiman.

Waquinniquipa ricay  fawiquichu llapan

* 13:25 Isaias13.10;34.4.  13:26 Daniel 7.13.

Charcucanga. 31 Janaj pachapis, cay pachapis
ushyacanga. Shimimi ichanga mana
jungacangachu. Llapanmi Charcucanga.

32 «Cutimund junajta Tayta Diosninchi pitapis
mana musyachishachu. Wawan captisi, mana
musyachimashachu. Janaj pachachu tiyaj anjilcu-
natapis mana musyachishachu. Quiquin Taytal-
lanchim musyaraycan.

33 «Cutimundta mana musyaycar, camari-
cushalla cawanquiman. 34 Sumaj tantiya-
cunayquipaj tincuchiypa willapdshayqui. Juc
wasiyujshi aywacuyta yarpar, mincaynincunata
jaguipusha llapanta imatapis rurananpaj. Wasi
tapajtana ricachacuycénanpaj jaguisha. 35 Chaymi
ricchaycar imaypis cawanquiman. Wasiyuj
imay cutimunantapis mana musyanquichu.
Chayaramunman pacha chacarcuptillanpis, pullan-
pagaspis, wallpa-wagaypis, pacha-waraypis.
36 Mana yarpashpita c¢hayamur, pufiuycajta
tarishurunquiman. 37 Chaymi mayganiquipis
Tayta Diosninchita ama yamacanquichu.
Llapaniqui mayaj-mayajlla shuydmanqui.»

14

Jesusta charinanpaj parlanacushan
San Mateo 26.1-5; San Lucas 22.1-2; San Juan
11.45-53
1 Chay wichan Israel runacunapa «Libadiiraynaj
tanta» nishan fiesta jallarinanpaj ishcay junajl-
lana pishiycaran. Chay fiestata ricsij: «Pascua»
nir. Clracunapa mandajninwan Moiséspa shim-
inta yachajcuna yarpachacuycaran Jesusta chariycur

wafiurachinanpaj. 2 Waquinna niycaran: «Fiestachu
ama charishunchu. Chariptinchi, runacuna ull-
gucicur ticraparamadshuwan.»

Warmi pirjiimita Jeststa jaycapushan
San Mateo 26.6-13; San Juan 12.1-8

3 Betania marcachu «Jarachu» nishan Simonpa
wasinchu Jesus micupacurcaycaptin, butilla
pirjumin aptash warmi ¢hayaran. Chay pirjumi
sumaj Chaninyuj caran. Butillata quicharir,
Jesuspa umanman jaycapuriran. 4 Chayta ricar,
waquin jurpacuna ullgucdcur quiquin-puralla
parlanacuran: «¢lmapdraj pirjumita usuchisha?
Ama usuchinmanchu caran. 5 Manchédga quimsa
pachac (300) junaj aruypa ¢haninChu ranticunman
caran. Jinarcur pishipacujcunata aypunman
caran.» Chaynuy nir warmita chiquiparan.

6 Jesusmi ichanga niran: «Ama rimapaychu.
¢Imanirtaj tincupanqui? Umdman jaycapamar, al-
litam rurasha. 7 Pishipacujcunata imaypis ri-
canquipaj. Yanapayta munar, imaypis yanapan-
quiman. Nuwatam ichanga waran-waran mana
ricamanquipédnachu. 8 Chaymi cay warmi allita
rurasha. Cawaycaptilla, pampamaéananpaj arma-
chimasha. 9 Sumaj tantiyacunquiman. May-
chaychupis Tayta Diosninchipa alli willacuyninta
willapdcur, cay warmi allita rurashantapis willa-
cunga. Mana imaysi jungacangachu.»

Judas Iscariote Jestusta ticrapushan

San Mateo 26.14-16; San Lucas 22.3-6

10 Chaura Judas Iscariote Jesuspa purishijnin
caycarsi, mayur clUracunaman aywaran: «JesUsta
charishishayqui» nir. 11 Judas nishanta wiyar

sumaj cushicur: «Jillayta jushayqui» niran. Chay
junajpita-pacha charij-charijllana Judas caycaran
maycChtipis Jesusta charinanpaj.

Purishijnincunawan ~ Pascua  micuyta  Jesus

micushan
San Mateo 26.17-29; San Lucas 22.7-23; San
Juan 13.21-30; 1 Corintios 11.23-26

12 Chaypita Pascua fiesta jallariran. Chay
fiestachu Israel runacuna libadiiraynaj tantata
micuj. Acrashan cashnitapis pishtaj. Chay junaj
purishijnincuna Jesusta tapuran: «Tayta, imayChiitaj
Pascua micuyta camaricamushaj?» nir.

13 Chaura Jesus ishcaj purishijnincunata
cachar, niran: «Jerusalén marcaman Chayaptiqui,
puyfiullawan runa yacuta apaycajta ricanquipaj.
Jipallanta aywanqui. 14 Wasiman yaycuptin,
wasiyujta ninqui: <Tayta Jesus cachamasha.
¢MaycChuitdshi wasi jacuycan purishijnincunallawan
Pascua micuyta micupacunanpaj?> 15 Quiquin
camarishallata jacuj altusninta ricachishun-
quipaj. Chayllachu pishijcunata camaricunqui.»
16 Purishijnincunana dnir marcaman Chayar, Jesuspa
shiminman-tupu llapantapis tariran. Chayllachu
Pascua micuyta camaricuran.

17 Chacas-chacasna ¢hunca ishcay-
wan purishijnincunawan Jesus Chayaran.
18 Micurcaycashanchu niran: «Sumaj tantiyacun-
quiman. Mayganiquipis ticrapamar, wafiuyman

jitarpamanquipaj.» 19 Chaura llaquicécur,
jucnin-jucnin Jesusta tapuran: «;Nuwachuraj?
¢Nuwachuraj?» nir. 20 Chunca ishcaywan

purishijnincunatana Jesus niran: «Nuwanchiwan

iwal micujmi wafiuyman jitarpamanga. 21 Tayta
Diosninchi cac¢hamasha. Quiquin camacdachiptin,
wafiuyman  Chayashaj shimin Charcuclnanpaj.
Jitarpamaj runam ichanga juyupa hacanga.
Chaymi ama yurinmanpishchu caran.»

22 Micurcaycashan¢hu tantata aptacurcur,
Jests niran: «Taytallau Tayta, ima allish
tarichillamashcanqui.» Jinarcur tantata paquircur-
paquircur, purishijnincunata aypuran: «Catay.
Cay tanta quiquimi caycd» nir. 23 Chaypita
binuyuj clpata aptacurcur, niran: «Taytallau
Tayta, ima  allish  tarichillamashcanqui.»
Jinarcur macyaptin, llapan upuchinacuran.
24 Jestusna niran: «Cay Dbinu yawarnimi.
Washénaj-raycur wafiuyman Chayapti, yawarni
ji¢hanga. Yawarniwanraj parlanacushanta
Tayta Diosninchi c¢harcucaycéchin. 25 Sumaj
tantiyacunquiman. Cananpita binuta mana
upushénachu. Llapanchita Tayta Diosninchi
maquinman jishpichimaptinchiraj, = mushuj
binuta upushaj.»

Pedro wasguinanta Jesus musyachishan

San Mateo 26.30-35; San Lucas 22.31-34; San
Juan 13.36-38

26 Micupacuyta ushyariycur, Tayta
Diosninchita alliman c¢hurashpan cantarir, Ulibus
puntaman aywacdriran. 27 Chaychiina Jesus niran:
«Canan pagas llapaniqui jaguiraycamanquipaj.
Tayta Diosninchipa shiminpis nin:

«Uysha michijta wafiuchishaj.

Wariuycachipti, uyshancuna mashtaypa-mashtar
aywacunga.”™
28 «Cawarircamurmi ichanga, Galilea marcaman
Naupashaj.»
29 Pedruna niran: «Llapan jaguirishuptiquipis,
mana imaysi jaguirishayquipachu.» 30 Jesusna

niran: «Pedro, sumaj tantiyacunquiman.
Canan chacaylla wasguimanquipaj. Mana
ricsij tucumanquipéchu. Ishcay cutipa

gallu manaraj cantaptillan, quimsa cutipa
wasguimanquipaj.» 3! Pedruna niran: «Mana
imaypis wasguishayquichu.  Ishcaninchitapis
jina wafhiuchimdshun.» Llapan purishijnincunapis
Pedro-jina niran: «Mana wasguishayquichu.»

Getsemani Chacrachu Jests mafiacushan

San Mateo 26.36—46; San Lucas 22.39-46

32 Chaypita «Getsemani» nishan c¢hacraman
purishijnincunawan Jesus aywaran. Chayar,
niran: «Washanijchu Tayta Diosninchita
mafiacushdcaman cayllachujamapdriy.» 33 Chaynuy
nir Pedruta, Santiaguta, Juanta pusharan.
Paycunapa ricay hawinc¢hu jatunpa llaquicuran.
Shungun ishquicédcuptin, niran: 34 «Llaquicuy
juyupa Chayapamasha. Wartiuy jandchina.
Yanagaycalldmay, ari. Wardshimay.»

35 Jinarcur carushman aywarcur pachacaman
jungurpacuycur Tayta Diosninchita mafiacur,
Jesus niran: «Papdllau Papd, camacaptin,
shuyaramaj fiacay ama chayamachunchu. 36 Jampéga
imapis mana sasachu. Shuyardmaj hacaypita
jishpichimay, ari. Jishpiyta munaptipis, shungu

* 14:27 Zacarias 13.7.

munashan ama camacéchunchu. Manchéga
munashayquinuylla llapanpis cayculldchun.»

37 Jinarcur quimsaj purishijnincunaman cutir,
pufiuycajta tariran. Chaymi Pedruta niran:
«SimoOn,  ¢pufiucuycanqui¢him? iManachu juc
urallasi ricchashcanqui? 38 Ricchay-llapa. Mana
wasguiménayquipaj Tayta Diosninchita mafacériy.
Allita yarparsi, ushyacajllam carcaycanqui.»
39 Jinarcur mafacushan-cajman yapay cutiran.
Mafiacushannuylla yapay mafiacuran. 40 Cutir, yapay
pufiucashta tariran. Wafiuypa pufiunay chariptin,
pufiucurcaycaran. Chaymi ima niytapis mana
camadpacuranchu.

41 Quimsa cutichu cutirna, Jesus niran:
«¢PufiurcaycanquiChim? ¢JitarpaycanquiChim?
Jataripacuyna. Jucha¢hu aruj runacuna
Chayamushana. Tayta Diosninchipa cachan
caycaptisi, charimanga. 42 Jataripacuyna.
Wafiuyman jitarpamaj runa jananchi¢hiinam.
Aywapushun.»

Jesusta risu charishan

San Mateo 26.47-56; San Lucas 22.47-53; San
Juan 18.2-11

43 Jesus rimaycaptillan, purishijnin cashpansi
Judas chayapuran achcaj runata pushacurcur.
Mayur  clracunapis, Moiséspa  shiminta
yachajcunapis, mayur runacunapis cachaptin,
chay-chicaj runa aywaran jirunwan-caman,
tucsicunanwan-caman. 44 Judas mayna nish
caran:  «Macallarcushd runa Jesusmi canga.
Charircur mana  cacharillar, apacunqui.»
45 Chaymi c¢hayaycur juclla Jesusta macallarcur,

wamayaran: «Taytallau tayta» nir. 46 Chaura
Jesusta charicarcériran. 47 Jesuspa juc purishijninna
cuchillunta jurgurir, mayur ciirapa uywayninpa
rinrinta rugupariran.

48 Llapan runata Jesus niran: «¢Imatataj yarpan-
qui? ¢Suwa cashdtachu? ¢Imanirtaj jiruyquiwan-
jiruyquiwan, cuchilluyquiwan-cuchilluyquiwan
shapécamushcanqui? 49 Waran-waran Tayta Dios-
ninchipa wasinc¢hu ricamashcanqui. Paypa shim-
inta ricay fawiqui¢hu tantiyachishca. ¢Imanirtaj
mana charimashcanquichu? Ichanga Tayta Dios-
ninchipa shimin ¢harcucdnanpdmi charimashcan-
qui.» 50 Purishijnincunam ichanga jishpicériran.
Japallantana Jesusta jaguiycdriran.

51 Jesusta apacuptin, bayitawan pitushalla juc
musu jipanta aywaycaran. Chaura miusutapis
chariran. 52 Chariptin, piturashan bayitata jaguiy-
cur, jalapachalla jishpicuran.

Mayur Israel runacunapa sisyunninman Jesusta
apashan

San Mateo 26.57-68, San Lucas 22.54-55, 63—
71;San Juan 18.12-14, 19-24

53 Chaypita mayur ciiraman Jesusta aparan.
Mayur curapa wasinman clracuna, Imayur
runacuna, Moiséspa shiminta yachajcuna
shuntacaran. 5% Pedrupis Jesuspa caru jipallanta
aywar sawan ruricaman yaycuran. Chaychu
Tayta Diosninchipa wasinta tédpajcunawan
mashacurcaycaran.

55 Chaura mayur clracuna, llapan mayur
Israel runacuna Jesusta wafiuchinanpaj
achiquita ashircaycaran. Ichanga mana

tariranchu. 56 Achcaj tumparpis, quiquin-
puralla apaycachdnacuran. Rimashancuna mana
tincuranchu. 57 Waquin runa Jesusta tumpar
niran: 38 «Cay runash nisha: Runacuna rurashan
Tayta Diosninchipa wasinta juchuchishaj. Jinarcur,
quimsa junajllachu jatarachishaj runa mana
aruycaptinsi»  » 59 Chaynuy nirpis, quiquin-
puralla apaycachénacuran.

60 Chaynuy tumpaptin, mayur Israel
runacunapa ricay fiawinchu mayur cira jatarcur,
Jesusta tapuran: «¢(Manachu rimacunqui?
(Rasunpachu rimashcanqui?» nir. 61 Jestsmi
ichanga imatapis mana rimacuranchu. Chaura
mayur cura yapay tapuran: «Ma, willamay. ¢Tayta
Diosninchipa Wawanchu canqui? ¢CaChamushan
Washécujchu canqui?» nir. 62 Jestsna niran: «Au.
Nuwam caycd. Cachan cashpami mandéashindpaj
Munayniyuj Tayta Diosninchiwan iwal jamasha;.
Pucutay jananchu cutiycdmujta ricamancquipaj.»”™

63 Chaura mayur cilira ullgucuycuran.
Quiquinpa  miudanantapis  rachir  ushyarir,
japariran:  «Tistiguta mana munanchinachu.
64 Shiminpita musyanchi Tayta Diosninchita
apdriycashanta.» Chaynuy niptin, juc shimillaraj
niran: «Wafiuchicichun.»

65 Chaypita waquin runa Jesusta tuwapur ush-
yaran. Nawinta chaparcur, magaran: «Tayta Dios-
ninchipa willacujnin carga, ¢pitaj cutashcashun-
qui? Ma, willamay» nir. Tayta Diosninchipa
wasin tdpajcunapis lajyar ushyaran.

* 14:62 Salmo 110.1; Daniel 7.13.

Jestista Pedro wasguishan
San Mateo 26.69-75; San Lucas 22.56-62; San
Juan 18.15-18, 25-29

66 Pedro sawan rurichu caycaptin, mayur ciirapa
uywaynin jipash ¢hayaran. 67 Mashacuycajta tarir
sumaj ricaparir, niran: «Nazaret runa Jesuswan pur-
ishcanqui, ¢au?» 68 Pedrum ichanga wasguipar,
niran: «Chay runata mana ricsichu. Imatash ri-
macullanquipis.» Chaynuy nir puncuman llucshi-
curan.

69 Chaypita uyway jipash Pedruta ricar, yapay
llapanta willaran: «Cay runa Jesuspa purishijnin»
nir. 70 Pedro yapay wasguiran. Mayllantana jinan
runacunapis Pedruta niran: «Jampis Galilea runa
caycanqui. Rasunpa Jesusta purishishcanqui, ¢au?»
71 Chaura Pedro ullgucécuran: «Chay runata mana
ricsichu. ¢Piraj cacullanpis? Llullacuptiga, Tayta
Diosninchi jina fiacachimdchun» nir.

72 Niycaptillan, ishcay cutipa géallu cantariran.
Chayraj Pedro yarpdriran: «Mana ricsij tucuman-
quipdchu. Gallu ishcay cutipa manaraj cantaptil-
lan, quimsa cutipa wasguimanquipaj» nishanta.
Jesuspa shiminta yarparir shungun ishquicécuptin,
juyupa wagaran.

15

Mandaj Pilatupa dispdchunman Jesusta apachis-

han
San Mateo 27.1-2, 11-14; San Lucas 23.1-5; San
Juan 18.28-38

1 Pacha wararcuptin, mayur cliracuna, mayur
runacuna, Moiséspa shiminta yachajcuna jutu-
caran. Sisyunchu parlanacarcérir, llapan mayur

Israel runacuna Jesusta watashta mandaj Pilatu-
man aparan.

2 Chayachiptin, mandaj Pilato Jesusta tapuran:
«¢Rasunpachu Israel runacunapa mandajnin can-
qui?» nir. Jesusna niran: «Quiquiquim rimashcan-
qui.» 3 Chaura mayur ciliracuna tucuy-tucuypita
Jesusta tumparan. 4 Chaymi mandaj Pilato yapay
Jesusta tapuran: «;Imata nishuptiquipis, manachu
chapacunqui?» nir. > Chaynuy niptinsi Jesus
mana rimacuptin, mandaj Pilato ima ruraytapis
mana camapacuranchu.

Jestusta rusc¢hu waRuchinanpaj aunishan

San Mateo 27.15-31; San Lucas 23.13-25; San
Juan18.38-19.16

6 Pascua fiestachu runacuna mafacuptin,
watan-watan mandaj Pilato juc risuta cacharij.
7 Chay wichan juyu Barrabds risu wi¢hgaraycaran
magacushanpita, wafiuchicushanpita. 8 Chaymi
achcaj runa mandaj Pilatuta mafiacuran: «Watan-
watan cacharishayqui-jina juc risuta cachariy, ari»
nir. 9 Chaura mandaj Pilato tapuran: «glsrael
runacunapa mandajnintachu cacharishaj? Paypa
maquinchiishi cawanqui» nir. 10 Chiquipayllawan
Jesusta mayur ciiracuna apashanta mandaj Pilato
mayna musyaycaran. 11 Mayur ciiracunana achcaj
runata shimiyaran: «Barrabdsta cachariy» nir
mafacdrinanpaj. 12 Yapay mandaj Pilato tapuran: «
dsraelcunapa mandajnin> ricsishayqui Jesusta,
(imandshdtaj?»  nir. 13 Tapuptin, runacuna
japariran: «Rus¢hu wafiuchicdchun» nir. 14 Mandaj
Pilatuna niran: «¢Imachttaj juchata aparicusha?»

Paycunam ichanga: «RusChu wafiuchicichun» nir
sumaj japarpararan.

15 Mandaj Pilato Israel runacuna alli ricananta
munar, Barrabdasta cachariycuran. Jesustana
sumaj wascaraycdachir, murucuncunata inchigaran
rus¢hu wafiuchinanpaj.

16 Murucucunana mandajninpa sawanninman
Jesusta yaycuchiran. Jinarcur llapan murucu-
masincunata shuntachiran. 17 Jesusta
pampaman C¢hurar puca jacuta jacuparan.
Umanmanpis cashapita pilltarcullar curiinata
jatiparan. 18 Asipdnan cashpan niran: «Israel
runacunapa mandajnin alli ricash caycullachun.»
19 Jananmanpis shugushwan umancéhu wirur
ushyaran. Tuwapuran. Jungurpacuycur, alliman
Churaj-tucuran.

20 Pampaman cChurariycur, puca jacunta
jichuriran.  Quiquinpa miudananta ushtuparcur,
rus¢hu wafiuchinanpaj aparan.

Jeststa rus¢hu waftuchishan

San Mateo 27.32-44; San Lucas 23.26—43; San
Juan 19.17-27

21 Jesusta wafiuchinanpaj apaycashanc¢hu Cirene
marcapita Siménwan tincuran. Chacrapita cu-
tiycdmuptin, paytana Jesuds apashan rusta muru-
cucuna apachiran. Simoénga Alejandrupawan Ru-
fupa taytan caran.

22 Murucucunana «GOlgota» nishan pachaman
Jesusta Chayachiran. «Golgota» ninantam rimayn-
in¢hu: «Calabira pata» nin. 23 Usuncachicuyj
jampitawan binuta tallurcachir, Jesusta upuchiyta
munaran. Paymi ichanga mana upuranchu.

24 Rusman ldbaycur, murucucuna surtita jitaran
Jesuspa muidananta mayganinpis apacunanpa;.

25 Chaj¢ha intiman mana chayaptillan, rusman
Jesusta labaran. 26 Imapita wafiuchishanpis musy-
acdnanpaj rus jananman isquirbiran: «Cayga Israel
runacunapa mandajnin» nir. 27Jesustawan ishcaj
suwatapls iwal rusman labaran: jucninta diricha-
caj lddunman, jucnintana isquirda-caj ladunman.

28 Chaynuypa Tayta Diosninchi isquirbichis-
han Charcuran: «Juchachu arujta-jina runacuna ri-
canga» nir.”

29 Chay quinranpa purij runacunapis Jesusta
pampaman Churaran. Ashllishpan umanta
awir niran: «jamga Tayta Diosninchipa wasinta
juchurachir, quimsa junajllatash jatarachinqui,
¢au? 30 Canan ma, wafiuypita jishpiy. Ruspita ma,
yarpamuy.»

31 Mayur ciiracunapis, Moiséspa shiminta
yachajcunapis Jesusta pampaman cChurar, quiquin-
pura ninacuran: «Payga waquin runacunata
jishpichishachi. Quiquinpis jishpiyta mana
junchu. 32 Tayta Diosninchipa cachamushan
Washécuj caycarga, Israelpa mandajnin carga,
ruspita yarpamunman. Yarpamujta ricarraj,
shiminta ¢hasquicushun.» Rusman ishcaj labaraj
runapis Jesusta ashllir ushyaran.

Jesus wartushan

San Mateo 27.45-56; San Lucas 23.44-49; San
Juan 19.28-30

15:28 Isaias 53.12. Waquin unay Bibliachu cay birsiculu mana
taricanchu.

33 Chaypita lasdusipita mallwaycaman pacha
chacacécuran. 34 Mallwayna Jesus japachacuran:
«Eloi, Eloi, ¢lammd sabactani?» nir. Rimayn-
inchu: «Eloi, Eloi, ¢lammda sabactani?» ninanga:
«Taytallau Tayta, ¢imanirtaj jaguiraycamashcan-
qui?» ninanmi.* 35 Japachacuptin, wiyajcuna ni-
ran: «Mda, wiyashun. Tayta Diosninchipa unay
willacujnin Eliastachim jayacuycan.» 36 Jucrunana
shigui binuman shaputa ushmarcachir shugush-
man watarcur, Jesusta shuguchiyta munaran.
Shuguchishpan niran: «Ma, ricapashun. Rasun-
pachush Elias shamunga ruspita ]urgunanpa] »
37TJesusmi ichanga sumaj japarir, wafiucécuran.

38 Waflucécuptin, Tayta Diosninchipa wasinc¢hu
chaparaj bayitapis janapita uraypa callacacuran.
39 Imanuy waflucécushantapis ricar, murucucu-
napa capitannin niran: «Cay runa rasunpa Tayta
Diosninchipa Wawan casha.»

40 Warmicunapis carushllapita ricapaycaran.
Ricapaycaran Magdalena marcapita Mariapis,
shullca-caj Santiagupawan Josépa maman
Mariapis, Salomépis. 41 Paycuna Jesusta
yanapar purishiran Galilea marcacunachu
puriptin. Jesuswan Jerusalén marcaman aywaj
warmicunapis achcaj ricapaycaran.

Jesusta pampashan
San Mateo 27.57-61; San Lucas 23.50-56; San
Juan 19.38-42

42 Diyawardaman chayanan junaj cha-
canaycaptin, 43 Arimatea marca José mana
manchacullar mandaj Pilatuman aywaran:

* 15:34 Salmo 22.1.

«Jesusta pampachicushaj» nir. Payga
mayur culrapa manddashij-masin carpis, Tayta
Diosninchipa maquinchu juyayta munaran.

44 Pampachicunanpaj mafiacuptin, mandaj Pi-
lato yarpachacuran: «¢Wafiushanachuraj?»  nir.
Chaymi jayarcachir, murucucunapa capitanninta
tapuran. 45 «Au, waflushanam» niptin, mandaj Pi-
lato Joséta auniran: «Pampachicuy, ari» nir.

46 Auniptin ruspita ayata jurgurcur, rantis-
han bayitawan José pituran. Jinarcur runa pam-
pacunan chaga uchcuman churaycuran.  Uchcu
puncutana rumiwan chaparcuran. 47 Mayman
pampashantapis ricapaycaran Magdalena marca
Mariawan Josépa maman Maria.

16

Jests cawarimushanpita willacushan

SanMateo 28.1-10; San Lucas 24.1-12; San Juan
20.1-10

1 Diyawarda wushyarcuptin, = Magdalena
marcapita Maria, Santiagupa maman Maria,
mama Salomé ayata chaquichij pirjimita
rantiran. 2 Dumingu warariycaptillan, Jesus
pamparashanman aywaran: 3 «¢Piraj chaparaj
rumita witichipdméshun?» nir. 4 Chayaptin jatun
carpis, rumi witiraycaranna.

> Pamparashan uc¢hcuman yaycuriptin, diricha-
caj lddunc¢hu achic-achicyaycaj yuraj miudanash
musu jamaraycaran. Chayta ricar, warmicuna
mancharicdcuran. ¢ Manchariptin, misu niran:
«Ama manchariychu. Rus¢hu wafiuyj Nazaret

marca Jesusta ashircaycanqui, ¢au? Caychu pam-
parash carsi, mana cannachu. Mayna cawar-
isha. 7 Canan cuticuy. Jesuspa purishijnincunata
willar, Pedrutasi ninqui: <Galilea quinranman
Naupashana. Quiquin nishannuylla chaychu tin-
cunquipaj.> » 8 Warmicunana manchariywan
sicsicyaycar jishpicuran. Manchariyllawan imat-
apis mana willacuranchu.

Magdalena marcapita  Mariata  Jesus
ricaripushan
San Juan20.11-18

9 Chaura dumingu tuta waraycaptillan, Jesus
cawarimuran. Cawarcamur, puntata Magdalena
marcapita Mariata ricaripuran. Paypita janchis
supayta jargush caran. 10 Jestspa purishijnincuna
juyupa llaquicur wagarcaycaptin: «Jesus ricari-
pamasha. 11 Cawaycan. Rasunpa ricashcé» nir
Maria willaptinsi, mana yupachicuranchu.

12 Chaypita ishcaj purishijnincuna C¢hacrapa
aywaycaptin, juc-nirajnash Jesus ricaripuran.
13 Paycunapis purishij-masincunata willaran:
«JesUs ricaripamasha» nir. Willaptinpis, mana
yupachicuranchu.

Purishijnincunata Jesus cachacushan

San Mateo 28.16-20; San Lucas 24.36—49; San
Juan 20.19-23

14 Chaypita ¢hunca jucwan (11) purishijnincuna

micupacurcaycaptin, Jesus ricaripuran.
Pifiacuran: «Cawarimushéta willaycashuptiqui,
(imanirtaj mana  yupachicamashcanquichu?
¢Imanirtaj chucru shungu carcaycanqui?» nir.

15 Jinarcur niran: «Canan chay-tucuy marcacu-
naman ayway. Tayta Diosninchipa alli willacuyn-
inta llapanta willapdcunqui. 16 Pipis yupachi-
camar ushyacur, alli cawayta taringa. Mana
yupachicamajcunatam ichanga Tayta Diosninchi
fauquinga. 17 Pipis yupachicamar, Tayta Dios-
ninchi camacéchiyninpa supaycunata jargunga.
Juc-niraj rimaycunata rimanga. 18 Wafiuchicuj
curucunata charirpis, warfiuchicuj jampita up-
urpis, mana wafiungachu. Maquinwan yataptin,
jishyachucunapis allchacangam.»

Janaj pachaman Jeststa shuntacushan

San Lucas 24.50-53

19 Jesus willapacuriptin, janaj pachaman Tayta
Diosninchi shuntacuran. Payta mandé&shinanpaj
diricha-caj ldadunman Tayta Jesus jamacuran.

20 Purishijnincunana Jesuspita chay-tucuy¢hu
willapécuran. Willapdcunanpaj Tayta Jesus
sumaj yanaparan. Ima-imatapis rurananpaj
camacachiran. Shiminta wiyar, rurashancunata
ricar, runacuna Jesus willapdcushancunata
tantiyacuran.

